
1) Шаруалық өзгерісі

І

Шаруалар өзгерісінің жайынан 

сөйлеуден бұрын шаруалық деб не нәрсе 

айтылатынын байандап өтейік. 

Шаруалық деб дүниелік жайды 

айтамыз. Дүниелік деб адам баласының 

тіршілігіне керек нәрселерді айтамыз, 

мәсәла, шықбас үшін азық жыйұу керек, 

күнге күйіб, жауынға жаураб, сұуыққа 

тоңбас үшін үй керек, киім керек.

Осылардың бәрін табұу керек, 

табқанды ұқсатыб іске асырұу үшін 

құрал, сайман, асбаб керек. Дүниелік 

тегіндікбен табылмайды, тыныштықбен 

сақталмайды. Дүниелікті табу мен сақтау 

үшін адам баласы табиғатбен тартысады, 

иә бір-бірімен тартысады, таласады, 

иә бірлеседі, күш қосады. Дүниелікті 

табұу, ұқсатұу, сақтау жүзіндегі адам 

баласының істейтін ісін шаруалық дейміз. 

Солай болған соң шаруалық өзгеріс 

дегеніміз дүниелікті табұу, ұқсатұу, сақтау 

жолындағы болған өзгерістер. Тіршілікке 

керек нәрселер түрл-түрлі болғандықтан 

адам баласының шаруалық жүзінде 

істейтін тәсілдері де түрлі-түрлі. 

Ғылым, өнер. Әр түрлі кәсіб – бәрі 

сол дүниелік табұу, ұқсатұу, сақтау

жолында табылған тәсілдер. Шаруалық 

өзгерісі шаруалық тарихы болыб, қай  

заманда қандай шаруалық түрлері болды; 

Олардың қайсысы қалай өзгерлді; өз-

герүу-өзгермесіне, ұлғайұу-ұлғаймасына, 

тасұуна қайтұуына не нәрселер себебкер 

болғанын сөйлейді. Сондықтан шаруалық 

өзгерісін шаруалық тарихы деб айтсақ да 

теріс болмайды.

Шаруалық тарихы қайдан басталмақ? 

Анық тарихи мәліметтер жұрт жұрт 

болыб, халық санына кіріб, жазұу-сызұу 

болған кезден басталады. Онан арғы 

заманда адам баласы қандай өмір шегіб, 

қандай шаруалық тұтыныб, тұрмыс

қандай болғаннан жеріміз көмескі, 

егерде осы күнге шейін аңға жақын, 

анайы күйде өмір шегетін халықтардың 

тұрмысы сақталмаса, бұрынғы тарихтан 

ілгергі адам баласының тұрмысын 

онымен жосбарлауғада болмас еді, тарих 

соңына түскен ғалымдар сондай аңсымақ 

халықтардың тұрмысын көріб, танысыб 

соған қарай тарихи мәліметтер қалмаған 

шақтағы адам баласының тұрмысында 

сондай болса керек деб тобшылымақ.

Осы күнгі мәдениет даражасының 

жоғарғы қырқасына жеткен 

халықтардың балаларының тұрмысы 

осы күнгі аңсымақ жұрттардың 

тұрмысындай болдыма – болма- 

дыма? Оны айта алатын адам жоқ. 

Өнер, ғылым жоқ, білім шолақ кезінде 

тіршілік етіб күн көрүу жосбары 

осылай болса керек деб шамалау бар. 

Аңсымақ халықтар от жаға біледі. Адам 

баласының тіршілік етүу жүзінде, ілгері 

басұу негізінде от жағуды табқаннан 

артығы жоқ. Атсыз арба жүргізіп, сұуда 

балықша жүздіріб, көкте құстай ұшырыб, 

жұмысты машинаға түсіріб отырған адам 

тәсілінде отсыз болатыны жоқ. Киген  

киім, ішкен тамақ бұларға да 

от қатыспайтыны кем. От жаға 

білмейтін адам баласы жоқ. Солай

болған соң Тселион* аралындағы Уидар- 

дың, Қалағар даласындағы бұсмендер- 

дің, Андаман** аралындағы менкоидер-

дің, Суматыра ішкергі жағындағы кубе- 

лердің, Быразилиадағы бұтакоддердің 

тұрмысы біздің қарауымызша қанша 

нашар, анайы, аңға жақын көрінгенмен 

сол даражалы тұрмысқа жеткенше де 

талай мың жылдарды өткізгені шексіз.  

Бұл халықтардың тұрмысын бұл күнде, 

әбдән байқаб танысыб, жақсы білген 

ғалымдар көб. Сол ғалымдар осы күнгі 

Еуропада мәдениет жолындағы қырқа- 

лардың биігіне шығыб тұрған халықтар- 

дың бұрынғы бабаларының тұрмысы

* Цейлон аралы – Р.И.
** Андаман аралы – Р.И.



19



20

жоғарыда айтылған аңсымақ жұрттар- 

дың тұрмысы сиақты болған деб, 

шаруалық тарихын солар тұрмысынан 

бастаб, осы күнгі мәдениет күйіне келеді. 

Аңсымақ жұрттар тұрмысы мен Еуропа 

жұрттарының тұрмыстары арасында  

толыб жатқан қырқалар бар. Сол 

қырқалардың бәрінен өткен шаруалығы  

бар халықтар да бірінен өтсе біріне өтбеген 

халықтар да бар. Шаруалық тарихы- 

ның жолында ұшырайтын қырқалар 

мыналар: 

1) Екбеген жердің жемісін теріб, бақбаған 

хайуандарды аулаб, алыб жеб, адам 

баласы аңшылықбен балықшылықбен күн 

көрген кездегі шаруалық қырқасы.

2) Хайуанды үйір қылыб, үйрете біліб, 

мал жиған, малмен күн көрген бақташы-

лық кездегі шаруалық қырқасы.

3) Жерден терген жемісті егіб шығар-

сада болатындығын байқаб, егінмен тамақ 

асыраб күн көрген кездегі шаруалық  

қырқасы.

4) Жоғар кәсібтерінің үстіне қол өнерін 

кәсіб қылыб, сонымен мал тауыб, тамақ  

асыраб, дүниелік жиа білген кездегі  

шаруалық қырқасы.

5) Қол өнері күшейіп, бұрынғы 

кәсібтердің үстіне айырбас келіб, 

егін сауда келіб қосылады. Бұл егін, 

қол өнері, сауда кәсібтері толыс-

қан кездегі шаруалық қырқасы.

6) Машина шығыб, кәсібтердің көбі 

машина арқылы істеліб, жүріс-тұрыс,  

хабарласұу-қатынасұу жолы жеңілденген 

осы кезгі шаруалық қырқасы.

Шаруалық өзгерісінің жолын бөлұуші 

немесе білгіші Ф.Лист дегендікі. Мұнда 

2 інші һәм 3 інші қырқалардың тұсындағы 

болған шаруашылық түрлері тұуралы талас 

бар. Бір сыпыра ғалымдар: аңшылық 

қырқадан асқанда адам баласы мал 

асырауды білмей тұрыб, егін еге білүуі 

ықтимал. Аңды үйір қылыб, асыраудан 

жерді шұқыб, тұқым салұу қиын

емес деседі.

Ф. Лист шаруалық өзгерісінің жолын 

дүниелік табу үшін еткен адам баласының 

еңбегін негізге алыб қырқа-қырқаға бөліб 

отыр.

Листің бөлүуінен басқа профессор 

Биухердің бір бөлүуі бар. Бұ да 

немістің білгіші. Бұл шаруалық өзгерісін 

заман заманға бөледі. Оның айтуынша  

шаруалық түрінің мынадай түрі болған: 

1) Үй үйдің шаруалығы өзінен 

асбаған заман. Һәр үй өзіне керегін өзі  

тауыб, өзгеге ауысбай, өзіне 

тұтынған заман. Бұл заман адам 

адам баласының өмірінде ұзақ болған 

заман.

2) Қала-қаланың шаруалығы өзінен 

асбаған заман. Һәр қала, өзінде жасалған 

нәрселерден өз маңайындағы ауылдар- 

дан келген нәрсеге айырбастаб, онда 

да алынған нәрселер екінші бір жаққа  

жіберілүу үшін емес. Сол қаланың иә 

ауылдың өзінде тұтынұу үшін ғана 

айырбасталады. Бұл һәркім өзінде  

барының артығын өзінде жоққа айыр- 

бастаб, сауда жүрген заман. Бірақ сауда 

қаладағы мен ауылдағы адамдардың 

арасынан алысқа ұзамаған заман.

3) Ұлт ұлттың шаруалығы 

тұтасыб, жұрт шаруалық ұлғайған  

заман. Һәр ұлт өз ұқсатыб шығарған 

шаруалық жүзіндегі нәрселерін өз 

арасынан басқа жаққа асырмай иә асырса, 

маңайындағы жақын сыбай ұлттарға ғана 

асырған заман. Бір ұлттың нәрсесі екінші 

бір ұлтқа асбасада, онан кемшілік келіб 

қысылмаған заман.

4) Бүкіл дүние шаруалығы тұтасыб, 

бір ұлттың шаруалығы басқа ұлттың 

шаруалығына қараған біздің осы заман.  

Бұл заман 19ыншы ғасырдан басталады. 

Һәр мемлекеттің өз қол астында бір қолдан 

екінші қолға өткен сауда сомасынан 

көрі басқа мемлекеттермен алыс-беріс 

қылған сауда сомасы артық болған заман.  

Жылына сол алыс-беріс болыб тұрмаса, 

мемлекет шаруалығы күйзеліб, түрлі 

кәсібтер сынбақшы, халық афатқа 

ұшырамақшы. Мәсәла, Англиаға басқа 

мемлекеттерден астық бармаса, халқы- 

ның үштен екісі аштан қырылмақшы. 

Росианың басқа мемлекеттерге жіберетін 

нәрсесінің зоры астық. Росиа астығын 

басқа мемлекеттерге жібере алмаса, 

Росиа шаруашылығы күйзеліб, мемлекет 

байлығы сынбақшы.

Бұл шаруалық өзгерісінің негізіне 

сауданы алыб, сауда жолы кеңіб, 

ұлғайған сайын, шаруалық арасындағы 

тіркесүу күшейіб, қалай тұтасыб келіб 

осы күнгі күйге жеткенін көрсететін бөліс. 

Жоғарыда айтылған Ф.Листің бөлісі 

де, бұл профессор Биухердің бөлісі де 

мұнан кейінгі шаруалық жайынан болатын 

әңгімелерімізге керегі болғандықтан 

байандаб өттік. Бұл екеуінің айтуынан да  

жер жүзіндегі шаруалық бір қалыбта  

тұрмай өзгергендігі һәм өзгергенде ілгері 

басыб, ұлғайыб өзгергендігі көрінеді. 

Шаруалық өзгерісі һеш уақытта жылдам 

болған емес. Жоғарыда айтылған өзгеріс- 

тер ғасырлаб болған, егін шаруа-

лықты бір түрінен екінші түріне түскенше 
талай ғасырлар өткен: жалғыз шаруалық 
өзгерісін дүниедегі басқа істердің де, 
шабан болмақшы. Мұны Еуропа тілінде 
еуолүтсиа* деб айтады.

Дүние ісі қарғыб секіріп ілгері 
басбайды, еволутсиа жолымен жылжыб, 
жылысыб өзгереді.

Ұлт шаруалығы өзгерүуіне һәм ұлғай- 
ұуына себебкер болатын нәрселер Еуропа 
ғалымдарының айтуынша мыналар: 

1) Табиғат, 2) Тіл, 3) Ел жиілігі, 

4) Шеберлік, 5) Басқа елді алу,

6) Сайасат, 7) Дін, Мінез, Хұқық,

8) Білім һәм оның көб аз таралуы,

9) Өнеге

*Еуолүтсиа – эволюция

10) Мемлекет мақсұды.

Шаруалық ұлғайыб өзгерүуіне, ілгері 

басыб жөнделүуіне осы айтылған нәрселер 

шаруалыққа жағдайлы, райлы болұуы 

қажет.

Қазақтың шаруалық қалпын өзгертүу 

турасындағы мәселе осы күнгі даулы 

мәселенің бірі болғандықтан өзгерүуге 

себебкер болатын нәрселердің қазаққа 

жағдайы қандай екенін байқатұу үшін 

бәрін болмасада бір сыпырасын айтыб 

өткеніміз керексіз әңгімеден болыб 

табылмас дейміз.

ІІ

Шаруалық жағдайы жылылық жағ- 

дайы мен кіндіктес екендігі даусыз. 

Табиғат жағдайына саналатын нәрселер: 

климат (күн һауас) жердің топырағы, беті 

(ой қыры) суы, кені, түгі, жан-жануары, 

халық қалыңдығы, жер жүзінде өсіб 

өнетін нәрселерге, егін жер түгі мен жан-

жануарға, онсыз болмайтын, керек заттар: 

ауа, жарық, жылылық һәм сұу. Бұлар 

тіршілігімізге керек заттар болған соң, 

тіршілік жүзінде істейтін заттарымыз- 

дың бәрі де бұларға қарайды. Һауа жер 

жүзінде тегіс жеткілікті қай жерде де

болса бар. Өзге үшеуі бір жерде бар, бір 

жерде көб, бір жерде аз; бұлардың көб 

жерінде жан-жануар көб, жер-түгі бітік; 

бұлар кем жерінде жан-жануар да кем, жер 

түгі де нашар. Жарық бен жылылық нағыз 

көб болатын жерлер күн нақ төбеге келетін 

жерлер. Ол жерлер жердің бел ортасының 

маңайында болады. Жердің бел ортасынан 

ары қарай да бері қарай да, күн төбеден 

алыстаған сайын жарық да, жылылық да  

кеми бастайды. Жердің нақ екі ұшында  

жарық да жылылық да тібті 

болмайды. Жылылықтың аз 

көбіне қарай, бел ортадан әрі де,

бері де қарай, жер жүзі үйек-үйекке 

тілініб бөлінеді. Биыл орталыққа тайау 

күн төбеге келетін нағыз ыстық жерлер 

«ыстық үйек» деб аталады. Оған тайау 

«жылы үйек»; оған тайау «салқын үйек» 

оған тайау «сұуық үйек»; ең ақырында 

«темір қазықтық». Біз жердің салқын 

үйегінде тұрмыз. Біздің оңтүстік 

жағымыздағы тайау үйек «жылы үйек» 

онан әрі «ыстық үйек». Біздің солтүстік 

жағымыздағы тайау үйек «суық үйек». 

Онан әрі «темір қазықтық».

Жер түгі өте бітік, жан-жануар 

өте көб жерлер ыстық үйекте. Онан 

қашықтаған сайын жер түгі де, жан-

жануар да бірте-бірте кеміб, ақырында 

темір қазықта өсіб-өнетін нәрселер жоқтың 

қасында. Сондықтан адам баласы өнер-

білімі жоқ анайы кезінде жері мырза: 

жемісі бітік, жан-жануары мол, күні жылы 

ыстық үйек бен жылы үйекте тіршілік етіб 

күн көрген боларға тиіс.

Жер түгі мен жан-жануарларға ең 

бай жерлер ыстық үйекте болған себебті 

мәдениет әуелі ыстық үйектен басталарға 

керек еді. Тарих жүзіне қарасақ, 

мәдениет төбесі әуелі, жылы үйектен кө-

рінеді. Ыстық үйекте басталмақ себебі; 

жемісі мол, аңы жоқ жерде тамақ асыраб, 

күн көрүу жеңіл болған соң, тіршілік  

етүуге көб тәсіл керек болмаған. Бүгін 

тамағы тойса, ертеңгінің қайғысы аз 

болған. Алдын ойлаб, дүниелік молайтұу 

үшін еңбек етүу дегенді білмеген; өте 

ыстық болған соң, жұмысқа да һауасы 

жәйлі болмаған. Мәдениетмен айақ қол 

қатар жұмыс істеген жерге орнамақшы.

Тарих жүзінде әуелі төбесі көрінген 

төрт мәдениет: мұның төртеуі де 

үлкен дариалар бойында пайда 

болған; мәсәла, Мысыр мәдениеті 

Ніл дариасының бойында, Ассиа,

Румиа һәм Уауилониа* мәдениеті Тигр 

һәм Ефрат дариаларының бойында Үнді 

мәдениеті һәм Ганга дариаларының 

бойында, Қытай мәдениеті Гоанго һәм 

Йантсиганг дариаларының бойында. 

Бұл дариалар бойында мәдениет қалай 

басталыб, қалай жететіндігін білмейміз, 

бірақ осы жеті дариа жердің жылы 

үйегінде; бұлардың бойында егін жылына 

үш егіліб, үш орылыб, мәдениет бесігі 

осы жеті дариа болғандығы даусыз.

Онан ары мәдениет тараған жолына 

қарасақ, дариалардан соң мәдениет 

тұуын тіккегн жерлер ақ теңіз жағалары, 

мәсәла: Финрикиа, Карфаген, Грек, Рим 

* Уауилониа – Вавилон

мәдениеттері. Одан кейін мәдениет күн 

батыс мұхитына барыб Испаниа, Франсиа, 

Голландиа, Англиа жерлеріне тұун тігеді. 

11 інші ғасыр айағында Америка мәдениет 

өріс бастайды; 19 інші ғасырдың орта 

шенінде Аустралиада мәдениет орын тебе 

бастайды.

Бірақ Африканың үштен - екісінде, 

Азиа мен Аустралианың жартысынан 

көбінде мәдениет әлі күнге дейін 

орын тебіб жарытқан жоқ. Орнаған 

жерлері де мәдениет даражасы 

бәрінде бірдей көрінбейді. Еуропа 

жұртындағы мәдениет бен Қытай- 

дағы мәдениет даражасы бірдей емес;

Еуропаның өзінің мәдениеті күн 

шығысындағы шығын күн батысында- 

ғысымен бірдей емес. Сөйтіб жер жүзін- 

дегі адамзат баласының біреулері 

мәдениетке жеткенде, екіншілері оған 

жете алмай жатыр; біреулері мәдениет-

тің жоғары қырқаларында жүргенде, 

екіншілері төменгі иә орта қырқаларында 

жүр. Бұлай болұуының себебі неде екен 

деген мәселенің шығұуы талай ойшыл,  

талай философ адамдардың басын  

әурелеген. Ол ойшылдар «Уақыт» казет- 

тасындағы Х. Махмоддық әфенді сиақты 

бұл мәселені оңай шеше алмаған. 

Еуропа даналары әлі күнге дейін осы 

мәселені шешу ойының соңында, бірақ 

әлі күнге бәрі бірдей қол қойыб, шешүуі 

мынау деб отырған нәрселері жоқ; өйткені 

мәдениет деген үйдің киізін талғаб қона- 

тын қонақ сиақты, көб нәрсенің жағдайына 

қараб орнайтын болса керек.

Кейбір даналар адам баласының 

тарихы табиғатбен сабақтас; солай 

болған соң мәдениет орнауы табиғат 

жағдайынан болады дейді; екіншілері 

адамның тегінің асылынан болады 

дейді; кей жұрттар асыл жаратылған 

жұрттар қайратты, жігерлі, бейнетке 

табанды, қадалған ісін ұқсатбай

қалдырмайды. Жасық жаратылған 

жұрттар жұмысқа шабан, ойға олақ, 

білімге ынтасыз, кәсібке талабсыз 

болады. Ілгері баспайды, басқанмен ілгері 

жылжыб жарытбайды дейді. Үшіншілері 

мәдениетке жетүу зейін құуатынан болады 

дейді: Дін һәм хұқық жолдары, ахылағы 

салт, сайаси тұрмыс, машина шығарұу, 

жұртқа білім таратұу бәрі зейін құуатынан 

шығады дейді. 

Осы даналардың сөзі бір жерден 

шықбағанмен біріне бірі жоламай 

тым алысқа кетпейді. Көбі-ақ осы 

айтылғандардың бірі емес, бәрі мәдениет 

жолында себебкер нәрселер дейді. 

Басқасын шығарыб біреуін ғана себебкер 

деб айтатындары аз. Мәсәла, Франсиа 

да мәдениет мәдениет барысына себебкер 

болатын жалғыз ғана табиғат жағдайы 

дейтін бұ жол; мәдениет барысы жұрт 

асылына қарай дейтін Лебон. Мәдениет 

барысы зейін қуатынан дейтін неміс 

философы Гегел. Өзге даналардың бәрі 

де мәдениет барысына себебкер болатын 

мәдениет барысына жоғарыда айтылған 

нәрселердің бірі емес, бәрі деді; бірақ 

сол себебкер нәрселердің ішінде басқа- 

сынан гөрі артықрақ себебкер 

болатын нәрсені біреулер табиғат 

дейді, екіншілері тек асылдығынан 

дейді, үшіншілері зейін құуаты дейді. Һәр 

қайсысының шешүуі бір жерден шықбай, 

һәр түрлі болуы жұмбақтың қиындығы. 

Бөгдеден сынаушылар бәрі демей, бір 

ғана себебкер деуші пікірді қата дейді, 

мәсәла, Можол пікірінше мәдениет 

барысына себебкер табиғат жағдайына 

болса, от жағұуды білүуге, бұуға жұмыс 

қылғызұуға, жазұу шығарұуға, кітап 

бастырұуды табұуға табиғаттың қандай 

жағдайы болды дейміз? Солай болған 

соң, мәдениет себебкері жалғыз ғана 

табиғат емес, бірақ себебкер нәрселердің 

ішіндегі ең зоры табиғат деб бұ күндегі 

ғылым тоқтайды.

Адам баласына табиғат әсері барлығын 
бұрынғы грек даналары да айтқан – 
Гиппограт, Геродот, Фукидид; олардан 
кейін Еуропа даналары да: Бекон, 
Монтеские, Кирдир, Риттир, Ратсил*, 
Мешников мәдениет табиғатбен сабақтас 
деген фікірді айтқан. 

Табиғат әсері адам баласының есіне 
неғұрлы мәдениет жүзінде төмен тұрса, 
солғұрлы күшті болмақ, мәдениет  
жолында жоғарылаған сайын табиғат  
әсерінен адам баласы құртылыңқыра-
мақшы, өйткені мәдениет жоғарылаған  
сайын табиғаттың жағдайсыз жерін 
жағдайлы етүу қолынан келеді. 
Мәсәла, Ніл дариасының теңізге 
тайанған ойпат алабы ұйық болыб

* Атақты Мешниковдың ағасы

теңіз бен екі арада қатынастырмай, бөгет 

болұушы еді, ескі Мысыр мәдениеті 

қанша жоғары болғанмен бұл күнгі Еуропа 

мәдениетінен төмен болған себебті,  

сол ұйықты кетірүуге қолынан келмеп 

еді. Бұл күнде ол ұйық кетірілді; Ніл 

дариасының ол алабы жер жүзіндегі 

жақсы жерлердің бірі болды, теңізге де 

жол ашылды. Таулы жерлерде бұрын 

мәдениет таралуына бөгет болған нәрсенің 

бірі еді, от арба шыққан соң, ол бөгеттік 

жоғалды. Шуетсариа жан жағынан  

таумен қоршалған себебті мәдениет 

жүзінде мешеу қалған жұрттың бірі 

еді. Тауды темір жол тіліб-тіліб 

өткен соң, осы күнде Шуетсариа бас

мәдени жұрттың бірі болды. Мұхит 

теңіздерде бұрынғы кезде мәдениет 

таралуына бөгет болған нәрселердің бірі 

еді. Параход шығыб, балықтай жүзген 

соң, қатынасұу, үшін нағыз қолайлы 

жолдар мұхит теңіздері болды.

Мәдениет бесігі болған жеті дариа 

бойындағы жерлердің климаты жылы, 

топырағы жақсы, жарығы мол, суы 

жеткілікті, онан әрі Финика, Карфаген, 

Грек, Рим мәдениеттері өрістеген Ақ 

теңіз жағалары да климаты жылы, 

топырағы жақсы, жарығы мол, суы 

жеткілікті жерлер. Салқын үйек пен 

суық үйектегі жерлерге мәдениет адам 

баласы табиғатбен тартысудың тәсіліне 

жетіліб, ғылым-өнер біліб, табиғат 
жағдайсыздығын жағдайлы етүуге жетіл-
ген кезде орнаған.

Бұл айтылғандардан екі нәрсе 
тобшыланады:

1) Мәдениет жолында төмен тұрған 
адам балаларына табиғат қожа, мәдениет 
жолында жоғары шығыб, ғылым-өнерге 
жетіліб алған соң табиғатқа адам балалары 
қожа.

2) Табиғат жағдайлы жерде адам  
баласы мәдениетке өздігінен жеткен 
һәм олай болса бұл күндерде өздігінен 
жетүуге ықтимал. Табиғат жағдайсыз 
жерде мәдениет орнауы ғылым-
өнердің күшімен болмақшы. Қай 
жолмен болсада, мәдениет бірден 
келіб орнаб қалмаған, бірте-бірте халық

арасына жайылыб орын тебкен.

ІІІ

Шаруалық өзгерүуіне себебкер бола- 

тын нәрсенің бірі ел жиілігі, егін жер 

тығыздығы, жер жүзіндегі адам баласы- 

ның дәл қанша екені осы күнге дейін  

мағлұм емес. Есебтеушілердің бір 

сыпыралары бір милиард 550 милион 

деб есебтеді; бір сыпылары бір 

милиард 660 милион деб шамалайды; 

бір сыпыралары бір милиард 700 

милион деб есебтейді. Жер жүзіндегі 

адамдардың дәл есебі болмауының себебі 

елдің санағын алұу мәдениет қырқа- 

ларының жоғарысына жеткен жұрт-

дар ғана бар. Африканың ортасындағы, 

Американың оң-түстік жағындағы 

жұрттардың есебіне тібті шорқақбыз. 

Ол сиақты жерлердің адамның санын  

жиһанкездердің айтуынан шамалаб еске 

саламыз. Жиһан-кездердің мағлұматтары 

бір жерден шыға қоймайды. Сондықтан 

біреулері былай, біреулері олай есебтеб, 

сөздері бір жерден шықбайды. Жұрт 

санағы тегіс алатын күйге жеткенінше 

жер жүзіндегі адамның есебі дәл  

айтылұуы жоқ: кім де болса, шамамен 

ғана есебтеб айтады. 

Бір жоғарыда айтылған адам саны-

ның азын да көбін де алмай, орташасын 

аламыз, жиыны жер жүзіндегі адам саны 

бір милиард 660 милион деген есебті 

аламыз. Жер жүзіне адам баласы бір қа-

лыбты тегіс таралмаған: бір жерде қалың 

да сирек де емес, орташа күйде, елі қа-

лың жерлер; Қытай, Һүндістан, Мысыр, 

Күн-батыс Еуропа, Америка штаттарының  

Күн-шығысындағылары. Бұл жерлердің 

алабы бүкіл жер жүзін алған да, жеті-

ден бірі ғана болады. Осы жердің 

жеті бөлігінің бірінде тұратын адам-

ның саны бір милиард 200 милион 

басқа алты бөліміне 400 милионға

на* адам келеді.

Адамы қалың жерлерде мәдениет 

жоғары. Елі сирек жерде мәдениет 

төмен. Егерде бір нәрсеге екінші бір 

нәрсе қосарланыб дәйім қалмайтын 

болса, ол екі нәрсенің арасында 

сабақтастық барлығын көрсетеді. 

Сондықтан ел қалың жердің бәрінде 

де мәдениет жоғары болұуы ел жиілігі 

мәдениет жоғарылауына себебкер 

нәрсенің біріне саналады. Рас кей 

жерлерде ел қалың болғанмен мәдениет 

төменендігі. Мәсәла, Африкада Конго 

дариасының бойындағы елдің жиілігі 

ішкі Росианың нағыз елі қалың жерлеріне 

барабар болғанда мәдениеті тібті төмен 

* «на» техникалық қате. – Р.И.

жатыр. Олай болұуының өзгеден 

айрықша себебі бар. Конго дариасының 

бойындағы нағыз мырза жерлер; ондағы 

адамдар тамағын жан қинамай табады.  

Мәдениет ми мен айақ қолы бірдей 

жұмыс қылғанда орнайды. Нақ осындай 

айрықша себебі бар бірен сараң жер 

болмаса, көбіне ел қалың жерде мәдениет 

жоғары болады десек адаса қоймаймыз.  

Ел қалыңдауы мен мәдениет жоғарлауы- 

ның арасында не сабақтастық бар? Адам 

көб болса ауыз көб, ауыз көб болса тамақ 

көб керек, көб тамақ үшін көб жер керек. 

Егерде адам көбейген сайын жер де көбейе

берсе, онда ел қалыңдауы жоқ; Ел 

қалыңдамаса шаруалық тұрмыс өзгер- 

мейді. Мәсәла, мал шаруалығын алсақ: 

ел өскенде, жерден қосылыб көбейіб 

тұрса, мал жайұуға тығыздық жоқ. Мал 

жайұуға тығыздық болмаса, мал шаруа- 

лығын тастап, басқа кәсібке түсбейді.  

Ел өскенде, қосылатын жер жоқ болыб, 

жайылым тарылса, жер көтере алмай, 

мал азайады; адам көбейсе, мал азайса,  

адамды асырауға мал жетбейді. 

Тамақ асыраб күнелту үшін мал 

бағудан басқа тамақтанарлық 

тәсіл қарастыра бастайды. Басқа кәсіб 

тауып, йәки мал шаруалығын тар жерге 

тәсілдеб күнін көрсе, жұрт болғаны, 

әйтбесе азыб-тозыб құрыб жоғалады. 

Жаңадан күн көрүу тәсілін табұуға көб 

нәрсенің жағдайы керек. Мал баққан 

жұрттар жер тарылған кезде, жер жараса, 

егін кәсібіне түседі. Әуелі көшпелі 

күйінде егін егеді, сонан соң жер бірте-

бірте тарылыб, көшүуге тығыз болған соң 

отырықшы болады. Сөйтіб ел өсіб, адам 

көбейіб, жер тарылу адам баласының

шаруалық тұрмысын өзгертүуіне, дүниелік 

табұу тәсілін күшейтуіне себебкер болады. 

Адам баласының шаруалық жүзінде  

тәсілі күшейген сайын, табиғаттың 

қожалығы кеміб, қайта адам 

табиғатқа қожалық қылмақ. Мәдениет 

жоғарлауының мағынасы сол адам 

баласының табиғат үстінен жүргізетін 

қожалығы күшейуінде. Сұуды, бұуды, 

Електришестуаны малша жұмсаб отырған 

жұрттар табиғатқа қожалығы күшті 

жұрттар. Неғұрлым табиғатбен тартысу 

тәсіліне жетілсек, солғұрлым мәдениет

жарысының жолында ілгері басбақбыз. 

Сол ілгері басуымызға себебкер нәрсенің 

бірі ел қалыңдығы. Ел қалыңдығын 

мәдениет жеттігүуінің негізі себебкері 

деушілер де бар. (М.М. Кауаленский) 

олай болса, неғұрлым ел қалың болса, 

солғұрлым мәдениет жоғары болмақ керек 

еді. Нақ солай емес: Қытай жұртының 

қалыңдығы Күн-батыс Еуропадан кем 

емес, Қытай мәдениеті Еуропадан 

көб төмен. Сондықтан мәдениеттің 

негізгі себебі, ел тығыздығы деген тым 

көтерүу болады. Бірақ ел қалыңдығының

себебкерлігі де күшті бұ да табиғат 

себебкерлігімен қатар саналады. 

Аңмен күн көретін жұртқа малмен күн 

көретін жұрттан көрі жер көбірек керек; 

Мал бағұуға егін егүуден жер көбірек  

керек; Алмастырмай егүуге алмастырып 

егүуден жер көбірек керек; Өңдеп 

егүуден өңдемей егүуге жер көбірек 

керек. Солай болған соң адамы өсе-

өсе адамы аңмен күн көретін жұрттың 

жері тарылыб, басқа кәсібке тез ауарға 

тиіс еді; Олай болғанда бұл күнге дейін

аң һәм балық аулаб күн көретін жұрттар 

болмасқа керек еді. Қарасақ осы күнге 

дейін аң һәм балық аулаб күн көретін 

жұрттар бар. 

Англиа данасы Томас Малтос айтады: 

Ел өсүуіне басқа бөгет болмаса, бір 

елдің адамы 25 жылдың ішінде 2 есе,  

көбеймек, онан арғы 25 жылдың ішінде  

4 есе, онан арғы 25 жылдың ішінде  

8 есе, 16 есе, 32 есе..........

Сол бағдармен нақ осылай ауыб 

отырса, жер жүзіне адам сыймай кетер 

еді. Жер жүзіне сыйысыб отырғанымыз

осы айтылғандай өсүу жоқтығынан. Өйткені 

ел өсүуіне бөгет болатын толыб жатқан 

себебтер бар. Бөгет көб болғандықтан ел 

өсүуі шабан аңмен күн көрген жұрттардың 

өсүуі басқалардай емес, тібті шабан. 

Олай болуының себебі: Ел өсүуі тұуумен 

өлімге қарай аңшылық даражасындағы 

жұрттарда тұуу кем өлу көб. Тұуу 

кемдігі: оларда мал жоқ болған соң, сүт 

жоқ. Баланы анасы көбке дейін емшекбен 

асырайды (2 жыл, уақты онан да артық). 

Емшек баласы бар кезде бала бітүуі сирек 

аңшылық даражасындағы жұрттар- 

да баласын өлтіретін, әсіресе әйел 

баланы өлтіретін салт болады; үшінші 

өздері өлтірмегенімен де тұрмысының 

жағдайсыздығынан бала өлімі көб  

болады. Сондықтан аңмен күн көретін 

жұрттар өспейді; өспеген соң жері 

тарылмайды. Тығыздық иә бөгеттік 

болмаған соң, үйренген кәсібін тастап 

басқа кәсібке түспейді. Егерде елдің 

өсүуінен басқа себеббен жер тарылса, 

аңшылық даражасындағы жұрттар 

табиғат жағдайына қарай басқа кәсібке 

түседі; мәсәла, табиғат жағдайы

егінге қолайлы болса, егін шаруалығына 

түседі. Мал асырауға жағдайлы болса, 

мал шаруалығын істейді. Егерде екеуі 

де жағдайсыз болса, ол екеуінен де арғы 

қиын кәсібтерді істеу қолынан келмей, 

азыб-тозыб құрыб жоғалады. Малмен 

күн көрген жұрттардың өсүуі аңшылық 

даражасындағы жұрттай емес – көшетін 

бұлардың меншіктеген жерлері де басқа 

себебсіз-ақ өздерінің өсүуі мен тарылуы 

ықтимал. Бұларда жері тарылған сайын 

табиғат жағдайына қарай басқа кәсібке 

түсбекші. Табиғат жағдайсыз болса, 

қашан табиғат жағдайсыздығын жағдайлы 

етерлік даражаға жеткенінше мал 

шаруалығын тастай алмайды.

IV

Өткендегі сөздерде шаруалық өзгеруі- 

не себебкер болатын нәрсенің бірі ел 

жиілігі дедік һәм ел бір жерде қалың, 

бір жерде орташа, бір жерде сирек дедік. 

Елдің қалың болу-болмау себебі неден?

Адам баласы құрал дегенді білмей құр 

қол күйде тіршілік еткен шағында дүниелік 

жиып жарымаған. Бірақ ол құралсыз 

күнін көрген замандар бек алыста болған. 

Қазғанда жердің астынан адам сүйегі 

табылған жерлердің бәрінде де сүйек

cүйек бен қатар адам баласы қатар 

тұтынған иә тастан, иә сүйектен істелген 

құралдар табылмай қалды. Осы күнгі 

аңсымақ халықтарды алсақ, бұлардың 

құрал тұтынбайтыны жоқ. Рас құралдары  

дөкір, мәдениеті жоғары жұрттардың 

құралындай ыңғайлы, ісі жатық, істелүуі  

әдемі емес, бірақ жаман да болса, құр- 

қол емес. 

Дүниеде жарық етіб, аса көзге көрінетін 

іс адам баласының еткен тіршілік 

жүзіндегі тәсілі. Сол тіршілік тәсілінің 

жүзінде тастан жасалған балтадан 

бастаб, осы күнгі тұтынатын сансыз

құралдарға жетіб отыр. Дайар шығыб 

тұрған жер жемісін теріб жеп тамақ 

асырағаннан бастаб, осы күнгі сансыз 

кәсібтерге жетіб отыр; аң сиақты үлкен 

шұқырларды паналағаннан бастаб, осы 

күнгі биіктігі аспанмен таласқан салта- 

натты сарайларға жетіб отыр. Сол тіршілік 

жүзіндегі адам баласының дүниелік табұу 

жолында істеген істерін кәсіб деп, құрал 

мен жасаған тәсілдерін шеберлік деб 

атаймыз.

Біздің мұны сөз қылұуымыздағы 

мақсат: шеберлік бен кәсіб қалай 

шығыб, қалай жетілген тарихын сөйлеу 

емес; ол үлкен жұмыс ұзақ әңгіме

өз орнында сөйленер, қазіргі ниетіміз: 

шеберлігі асқан жұрттардан метал келтіріб, 

ұлт шаруалық тұрмысы өзгерілүуіне 

шеберлік әсерінің күштілігін көрсетүу. 

Өткен номерде ел қалыңдығы мәдениет 

жоғарылауына себебкер екендігі байанда- 

лыб өтті. Сол елдің қалыңдығы шеберлік 

жетіліуіне де себебкер деб саналады. 

Адам баласына шеберлікті аз еткен елдің 

тығыздығы деб жорылады. Аң аулаудың 

құралы мен тәсілі, мал бағұуға жарамсыз; 

мал бағұудың құралы мен тәсілі егін егүуге 

жарамсыз; егін егүудің құралы мен тә-

сілі зауод фабрикасына жарамсыз һәр 

кәсібтің өз алдына шеберлігі бар. Кәсібті 

өзгертуге елдің қалыңдығы себебкер 

болған соң кәсіб жүзіндегі шеберліктің 

жетілүуіде сол жұрттың өсүуінен деген 

сөз түсінікті. Бұған дау жоқ. Шаруалық 

өзгерүуіне шаруалық әсері күшті деген 

мәселені қалай түсінүу керек?

Ел өсті; жер тарылды; аң аулаған 

жұрт болса, жердің түріне қарай 

мал бағуға, иә егін егүуге түседі. 

Оны істеуге бұрынғы аң аулағандағы 

құрал мен тәсілден басқа құрал һәм

тәсіл керек. Оны табса, жұрт өсе береді, 

жаңа кәсібке бірте-бірте түсе береді. Таба 

алмаса, кәсібі бұрынғы болады. Елдің 

өсүуі тоқталады. 

Біреулер тіршілік жолының жаңа жолын 

табқанда; екіншілері таба алмайтындығы 

неден екендігі анық ашылмаған нәрсенің 

бірі, осының бас себебі табиғат екендігі 

даусыз. Екінші себеб адамнан болса 

керек. Қай заманда да болса, тіршілік 

жаңа жөнге мұрындық болұушы 

табқырлар шыққан. Олар істеген әдістері, 

табқан тәсілдері жұртқа өнеге болыб,



111



112

жұрт соның істегенін істеген. Жерден 

өнетін нәрсенің, малдан аңнан түсетін 

нәрсенің ұқсатбай тұтынуға жарайтындары 

шамалы. Оны ұқсатуға шеберлік керек. 

Жер тарылса, көбейтүу қолдан келмесе 

азды асылдап, көб орнына жұмсауға 

адам баласы жол іздеген. Жер тарылды, 

мал кемиді, малға істеткен жұмысты, 

басқа нәрсеге істетүуге болмас ба екен? 

Аз нәрсені ажарлаб, көбке айырбастауға 

болмас па екен? Малға тасытқан жүкті 

басқа нәрсемен тасұуға болмас ба екен? 

деб аз деумен шеберлік жетілген, 

шеберлікбен азды ұқсатыб, көб орнына 

жұмсаған соң елдің өскенін жер ауырла-

майтын болған. Сөйтіб, шеберлік артылұуы 

елдің өсүуінен, ел өсүуі шеберлік артуынан 

болмақ. Оның қайсысы себеб қайсысы 

нәтиже (өнімі) болмақ?

Бұл ел мен ақиқат жайын тиісе қараған 

даналардың ынтымағы құрылыб, бір 

шұқырға құйылмаған мәселе, біреулері 

елдің өсүуі себеб, шеберлік нәтижесі 

дейді. Бұ пікірлердің қайсысы дұрыс, 

қайсысы бұрыс? Оны айтамыз деб 

әуреленбей, біздің айтарымыз мынау: 

шеберлік жетілмеген жерде ел сирек. 

Бұл даусыз нәрсе. Олай болса, мұнан 

елдің тығыз болұуы шығын аз жерде 

көб адам күн көрүуі шеберлік арқасында

екендігі көрінеді. Шеберлігі жоқ жұрт 

аз жерден күн көре алмайды; күн көре 

алмаса құрұу болмаса өсүу жоқ.

Сөйтіб, шеберлік артылуы ел қалың- 

дығынан болса, ел өсүуі шеберлік арқа- 

сында екендігін ешкім бекер дей алмас.

Профессор Мендалиев айтады: адам 

баласы дүниедегі керегіне жараған 

нәрселерді дайар күйінде тұтынған 

заманнан бастаб, келе-келе жеміс 

бен отыннан басқаны жаратылған 

табиғи күйінде тұтынбайтын болды. 

Тұтынбау дайар нәрсені алұудан 

арланғандық емес, амалсыздықтан 

болған. Адам өскен соң күні елі

жері бай ұжымақ сиақты жерлерге 

сыймаған. Ел өскен сайын, өрісі азайған, 

тұрмысы өзгерген. Тамақ, киім, үй, жүріс-

тұрыс, қатынасұу-хабарласұу, тұтынған 

күш, істеген іс, пайдаланған нәрселер 

түрліше болыб, малшылық, егіншілік 

замандарын бастан кешіріб, халқының 

табысын көбейтіб, байлығын шынықтыра- 

тын осы күнгі «өнерлі кәсібке» түскен. 

Асылында табиғаттан табылған нәрселерді 

адам баласының керегіне жарату үшін 

аз көб болса да өнер жұмсалады: бірақ 

ол істің көбі байағыдан бері істеліб, 

атадан балаға ауысыб, бірден бірге

мирастай келе жатқандықтан, ол 

кәсібтерге өнер білім керегі жоқ табиғи 

іс сиақты көрінеді; мәсәла, аң аулау, мал 

бағұу, егін егүу, ау жасау, һәм сауда 

басқа сол сиақты атам заманнан істеліп 

келе жатқан кәсібтер өнерлі кәсібке 

саналмайды. Өнерлі кәсіб ат қойғанымыз 

Зауод-фабрика сиақты кәсібтер (орысша 

промышленност) бұрынғы мәдениет туын 

тіккен, Мысыр, Грек, Рим жұрттарында 

табиғаттан қолмен алыб, қолмен ұқсатұу 

шеберлік һәм сауда кәсібі қандай

биік даражада болғанмен осы күнгі  

дүниені дүрілдетіб, басынан айналдырыб, 

байлық тетігін қолына алған өнерлі кәсіб 

болмаған, шығын Зауод-фабрика жоқ 

болған. Олардың жерлері біздің қазақ- 

тың ағаш-ұста, темір ұсталары сиақты, 

біреу келіб бір нәрсені істеб бер дегенде 

ғана істеген, онан кейінгі жұрттардың 

шеберлері шеберлікті кәсіб еткен, 

бірақ онда жұмысты таратыб істетүуді  

білмеген (Еуропа тілінше тиісті) онан 

соңғы заманда жұмысты таратыб істейтін 

болған, мәсәла, мақтаның біреулері 

мақтасын түтіп, екіншілері шудалаб 

үшіншілері айырыб, төртіншілері түтіб, 

бір жұмысты бірнеше бөлектеб, таратыб 

істеуді шығарған. (Еуропа тілінше 

мануфактура). Бұл кәсібті көб жұмысшы 

жалдап, үлкен сомалы байлар істейтін 

болған; жасайтын нәрселері біреудің 

істеб бер дегені емес, адам баласының 

әйтеуір тойынатын нәрселері: қайдағы 

базарға түсері, кім алары белгісіз, 

онан кейін осы күнгі «өнерлі кәсіб» 

жұмысы машинаға түскен: адам 

тұтынатын бұйым, құралдардың 

көбі машинамен жасалатын болған.

мұның алдыңғы түрлерден айырмасы 

сол машинамен жасалған соң оңай 

һәм тез жасалатын болды. Бұл да 

«өнерлі кәсібтің» бірте-бірте ұлғайыб, 

ілгері артылған түрлері; мұның ұлғайыб 

артылуына себебші болған шеберлік. 

Суды, желді, буды, електришестуаның 

күшін құлдай жұмсатыб отырған сол 

шеберлік. Бу мен електришестуаның 

жұмыс қылған соң, ауыр жеңіл болған, 

алыс жақын-болған нан табарлық кәсібтер 

көбейген. Осы заманда ел өскенмен 

жұмыс табылмау жоқ. Жұмыс табылып 

тұрғанда нан табылмау жоқ. Сөйтіб «өнерлі 

кәсіб» адам баласының өсүу жолындағы 

бөгеттерді бұзыб, ашып жіберді. Мұның 

айтбағы алыста емес. Мәскеу алабында 

ел тығыз: адам басына бір жарым 

десетинадан жер келеді; Полшада 

(Полиак жерінде) онан да қалың: адам 

басына бір десетинадан келеді. Мәскеу 

мен Полша губерналарында Зауод-

фабрика көб. Жер тар деб бұл жерлер- 

ден басқа жаққа көшіб жатқан халық 

жоқ. Ал енді жер егүушінікі, жер соныкі, 

орушыныкі, Полшауский губерналарын 

алсақ, Мәскеу мен Полша губерналары- 

нан бұл губерналардың жері жақсы һәм 

молырақ; сөйтседе мұндағы халық жер 

аздығынан басқа жаққа көшіб жатыр.

Үйту себебі бұл губерналарда өнерлі кәсіб 

кемдігінен. Мұндада Мәскеу мен Полша 

губерналарындағыдай зауод-фабрика көб 

болса елі басқа жаққа аумас еді. Мұнан 

көрінеді: өнерлі кәсіб жерде жер аздығы 

білінбейтін. 

Жоғарыда сөйлегендерді қорытқанда 

шығатыны:

1) Ұлт шаруасы өзгеріб ілгері басуына 

шеберлік керек.

2) Шаруалық өнерлі кәсіб даражасына 

жетсе, жер аздық қылмайды. 

V

Өткен нөмірлерде айтылған табиғат 

жағдайы, ел жиілігі, шеберлік асұуы бұлар 

шаруалық өзгерүуіне бірінші даражадағы 

себебкер нәрселер; бұлардан төменірек 

екінші даражалы себебкер нәрселерге 

саналатын: бір жұрттың тізгіні екінші  

жұртқа ауысуы, хәкімшілік, 

мәдениет жұғысы, мемлекет 

қамы, сайасат. Бір жұрттың тізгіні 

екінші жұртқа біріне-бірі бағын- 

ғанда ауатыны түсінікті нәрсе; бір жұрт  

олай, бір жұрт бұлай, түрлі-

түрлі хәкімшілік айтуы

ол әлгідей ашық түсінікті нәрсе емес, бір 

жұрттағы хәкімшілік, екінші жұрттағы 

хәкімшілікбен неге бірдей болмайды 

екен деген мәселе талайдың шекесін 

қаусатқан мәселе. Күні бүгінге шейін бұл 

туралы бір жөнінен табылып бір шұқырға 

құйылған пікір жоқ. Олай болатыны 

мәселенің қиындығы. Қиын болатыны 

жұрт тұрмысы – түрлі салт дағдысынан, 

түрлі қалыбтан, түрлі адамнан, түрлі 

ғамалдан құралады. Оның үстіне дін, 

ахлақ, ақыл һәм көңіл күйі сиақты 

нәрселер жамалады, заң, сайасат, шаруа-

лық, дін, ахлақ қандай түрлі болса, 

хәкімшілік де сондай түрлі-түрлі. 

Бұлардың қайсысы қандай орында бір-

біріне әсер етеді, оны ашу қиын жұмыс. 

Бір ата, бір анадан туған екі жанды 

алсақ, олар да бір-біріне ұқсас болмайды. 

Екі адам, екі мал, тібті екі ағаш иә 

шөп біріне бірі қанша ұқсас дегенмен 

нақ құйыб қойғандай ұқсастық жоқ. 

Бір жері болмаса, бір жерінде айырым 

болмай қалмайды. Сондай-ақ бір жұрт- 

тың тұрмысы, екінші жұрттың тұрмысы

екінші жұрттың тұрмысы, бір жұрттағы 

хәкімшілік, екінші жұрттағы хәкімшілік 

екінші жұрттағы хәкімшілікбен нақ 

бірдей болмайды; неліктен бір жұрттың 

тұрмысы, иә хәкімшілігі екінші жұрттан 

өзгеше болады деген мәселені шешуден 

бұрын бір адамның түрі, мінезі құлқы, 

жүріс-тұрысы неге екінші адамға 

ұқсамайды деген мәселені шешу керек. 

Оны ғылым әлі шеше алған жоқ. Бұл 

күндегі ғылымның білетіні: адамнан адам, 

малдан мал, астықтан астық тұуатыны 

һәм адамды жақсы тәрбиелесең жақсы

болатыны, астықты жақсы ексең, жақсы 

шығатыны. Сондай-ақ хәкімшілік 

турасында да біздің білетініміз: хәкім- 

шілік жақсы болсада, ел де жақсы 

болатыны ғана сондықтан, біз хәкімшілік 

түрлі болуының себебін байандаймыз  

деп әуре болмай, хәкімшілік бір жұрттан 

екінші жұртқа ауысқанда жұрттың шаруа- 

лық тұрмысына нендей әсер еткен 

жағдайын ғана сөйлеб өтеміз.

Жаңа тарих жүзінде ұлық патшалар 

соғысыб, бірін-бірі тұтасынан 

бағындыру болған жоқ. Үлкен 

патшалар соғысыб бірін-бірі жеңсе,

жерінің шет-пұшпағынан алыб 

олжаланбаса, тұтасынан өзіне қаратқан 

жері жоқ. Жаңа тарих жүзінде үлкен 

патшалар иә ұсақ патшалықтарды иә 

әрі болса да, мәдениет жүзінде төмен 

жатқан жұрттарды бағындырұу қиын 

болды. Мәдениеті кем жұрттар мәде- 

ниеті жоғары жұрттардың қожалығына 

қарағанда иә солай солар мәдениетін 

алуға жараб, шаруалық тұрмысы ілгері 

басты, иә олармен қатар тіршілік етүуге 

қолынан келмей жоғалыб бітті. Шаруалық 

жалғыз бағындырушы биік мәдениетті 

жұрт болғанда ғана өзгереді емес,

бағынушы биік мәдениетті жұрт 

болғанда да өзгереді. Жаңа тарих 

жүзінде мәдениеті жоғары жұртты 

төмен мәдениетті жұрт бағындырушы 

болмағанымен бұрынғы замандарда 

болған. Сириа Бабилонды бағындырыб, 

Бабилон мәдениетін алған; Македониа 

Гретсианы бағындырыб Грек мәдениетін 

алған. Бұлардың бәрі де ел бағындыру 

бағынушы жұрттың мәдениетінің жайы- 

лұуына себебкер болған жағын көрсетеді. 

Ел бағындырудың жұрт шаруалығын  

өзгертүуге себебкер болуы 

онан да күшті; егерде 

егерде* бағынушы жұрттың мәдениеті 

төмен болса; мәсәла Рим Гректен алған 

мәдениетін алған жұртына жайды: 

Испаниа, Франсиа, Англиа, жұртына 

мәдениет Рим бағындырған кезде кірді. 

Мәдениет жұғысы жалғыз ғана бір 

жұрттың екінші бір жұрт бағындырғанда 

болады емес. Басқа жолмен де жұқбақ- 

шы ел бағындырудан басқа жоғары 

мәдениет төмен мәдениетті жұртқа 

кіретін жолдары: 1) Сыбайластықбен 

қатынасұу; 2) Калонизатсиа төмен 

мәдениетті жұрттың арасынан жоғары 

мәдениетті жұрттардан елдер кірісүу

* егер – қайталанған. Р.И.

сыбайлас жұрттарда мәдениеті бір 

даражада болмаса, жоғары мәдениет 

төмен мәдениет жұрттың шаруалық 

қалпының өзгеруіне әсер етпекші. Тарих 

жүзінде бұған ақбарат көб, Орта Үндістан 

мәдениеті арқасында Үндістанға айналды. 

Мәдениеті Сириаға асыб Ианикофиникаға 

тарады; Финика мен Мысыр мәдениеті 

Гретсиаға тарап Гретсианікі Римге 

тарады; Римнен ары тағы сыбайлас Галиа, 

Испаниаға тарады; күншығысындағы 

Слауиандардан Дағыстан Германдар 

барыб Рим мен сыбайлас болыб еді, 

оларға да Рим мәдениеті тарады солтүстік 

жағынан Римге сыбайлас болған Франсиа, 

Англиа да Рим мәдениетін алды.

Күншығыс жағынан сыбайлас болған 

Ирландар, басқа Слауиандар, Балтық 

алабындағы жұрттар олар да Рим 

мәдениетін алды. Біздің орыстар жері 

қашық болған себебті Рим мәдениетін ол 

замандарда ала алмады.

Денепр бойындағы орыстардың Грет- 

сиамен сауда қатынасы болғандықтан, 

бұларға Грек мәдениеті азырақ әсер етті. 

Ол да көбке бармады; орыс татарға 

бағынған соң Гретсиадан қол үзеді. 

Онан қол үзген соң һәм татар мәдениеті 

өзінен төмен болған соң орыс жерінде 

мәдениет ілгері басұуға жол кесіледі. 

Бірақ Татарлар мәдениет жолында 

ілгері басыб, орыс шаруалық тұр-

мысына түседі, егін көшуді қойыб қала- 

лар салыб, отырықшылыққа айналды. 

Татар қожалығынан орыс жері құтылған- 

нан кейін байағы Рим мәдениетінен өрбі- 

ген Еуропа мәдениеті әсер ете бастайды. 

Сауда һәм дипломатиа жолында Еуропа 

жұрттары мен Орыс арасында қатынасұу 

болыб, Еуропа мәдениеті орыс жеріне 

қарай қол созуына жол ашыла бастайды. 

Алексей патшаның тұсында Еуропа 

мен Росиа арасында қатынасыу тәуір 

күшейеді. Алексей баласы Петр патша 

орыс жұртын Еуропа салтына түсуге жол 

салады. Сонан бастаб осы күнге шейін 

Еуропа мәдениетінің Росиа шаруалық 

тұрмысына 

әсері күшті. Осы айтылғандарға қараған- 

да шаруалық өзгерүуіне сыбайластықбен 

қатынасу, араласу неғұрлым көбірек 

болса, соғұрлым мәдениет жұғысы де 

тезірек һәм көбірек болмақ. Бұрын көбірек 

қатынасүу үшін сыбайластық қажет еді, 

енді теміржол, параход, қатынасу жолын 

жеңілдеткен соң сыбайластықтан басқа да 

да қатынасүуға жол ашылды. Мәдениеті 

жоғары жұрт бен мәдениеті төмен жұрт 

арасында қатынасұуға қолайлы темір- 

жол, параход болыб тұрса, сыбайластық 

бұл күнде де онша қажет емес, мәсәла, 

Жапониа Еуропамен сыбайлас емес, 

қатынасу жолы жеңілдігінен Еуропа мә- 

дениетін алыб, шаруалық тұрмысын  

Еуропа салтына салыб отыр. Сөйтіб, 

асылында мәдениет жұғысына себебкер 

болатын жердің жақындығы емес, 

қатынасұу араласұу, көбтігі болыб шығады.

Жоғарыда айтылды мәдениет жұғы- 

сының себебкерінің бірі калонизатсиа,  

бұнымен мәдениетті жұрттың арасына 

жоғары мәдениетті елді кірістіру деб. 

Бұрынғы заманда калонизатсиа жолы-

мен мәдениет таратұуға ұста болған 

жұрт Грек халқы Ақ теңіз аралдарына 

Анадолыға, Қара теңіз жағасына 

Гректер мәдениетін осы жолмен 

жайған. Бұл заманда да мәдениеті кем 

жерлерде мәдениет осы калонизатсиа 

жолымен жайылыб жатыр. Еуропа жұр- 

тын мәдениетін әуелі солтүстік, сонан 

соң оң түстік Америкаға каолнизатсиа 

жолымен жайды. Онан соң калонизатсиа 

жолымен Еуропа мәдениеті жайылған 

жерлер: Ауистралиа, Жаңа Зеландиа, 

Жаңа-Гвеиниа Полинизиа аралдары.

Осы жердің бәрінің де тұрған халқы 

надан, мәдениеті төмен жатқан жұрт. Онда 

барыб мәдениет жайғанда тұрған халқы 

надан екен, мәдениеті төмен екен деб 

жаны ашығаннан істемеген. Калонизатсиа 

жолымен басқа жерге барушылар иә өз 

елінде жердің бірі байлардың қолында

болғандықтан жерсіз жүрген нашарлар 

болған, иә жердің пайдасын асырайын 

деген байлар болған. Сондықтан 

колонизатсиа барғандарға болмаса, тұрған 

елге жағымды бола бермеген. Көбінесе 

мәдениет жерге жайылсада, елге 

жайылмаған, Сол-түстік Америкадағы 

тұрған халықтар Индисі жылдан-

жылға құрып барады. Мұнан байқалады 

жоғарғы мәдениет төмен мәдениетті 

жұрттың көтерілуіне дәйім себебкер 

болмайтындығы мәдениет де қонатын 

тұғыры дайар-дайар иесіне қарайды.

VI

Өткен нөмерде шаруалық өзгерүуіне 

әсер ететін 1 інші даражалы нәрселер-

дің бірі мемлекет қамы, жана бірі  

сайасат дедік.

Мәдениет жүзінде жоғарылаған 

халықтардың жүрген жолына қараб 

тұрсақ, мынау көрінеді: мәдениет 

жоғарылаб белгілі бір күйге жеткен ша- 

ғында адамдар арасына жоғары-төмен 

жік түсіб, қабат-қабат тобқа бөлінген. Ол 

таптар Еуропа тілінде клас, орыс тілінде 

сосауие деб аталады. Класта бөлінүу реті 

біздің қазақтың төре қараға бөлінгені 

сиақты: билеуші клас көнүуші клас болыб 

бір айту, бірақ Еуропа кластарының 

арасындағы жік біздің төре мен қара

арасындағы жігінен зор болған олай 

болуының мәнісі: аңсымақ күйдегі 

жұрттарда класқа бөлінүу тібті жоқ; 

аңшылық күйіндегі жұрттарда аз болады; 

малшылық күйіндегі жұрттарда онан 

да көбірек күштірек; егіншілік күйдегі 

жұрттарда нағыз күшті болған. Мәдениет 

жүзінде күшті болған Еуропа жұрттарын 

алсақ бұлардың клас жайында бөлін- 

бегені болмаған. Клас жайына бөлінүуге 

мемлекет қамы себеб болған; класқа 

бөлінүу жұрттың шаруалығы ілгері басу 

басбасына не себебкер болған.

Бұрынғы заманда бүгіндегі сиақты 

пікір болмаған: жорыққа аттанүу, соғыста 

қуу жұртқа міндет болмаған. Барұу-

бармау еркі һәр кімнің өзінде болған, 

жорыққа олжа аз дегендер аттанатын; 

соғысқа пайдаланыб отырған жерін қорғау 

үшін ғана шыққан. Жорықтан, соғыстан 

түскен олжаны ішінде болғандар бөліб, 

үлесіб алатын. Біреудің жерін барыб 

алсада ол басқа олжалармен үлеске түсе- 

тін. Көшпелі жұрт егінші жұрт сиақты  

жерге онша байлаулы болмаған. Сондық- 

тан иемденген жерін қорғауда егінші 

жұрттар сиақты болмаған. Көшбелі 

күйден егіншілік күйге ауған сайын жер 

қорғанысы міндет түрге айналған.

Франк королдары мемлекетті қорғауға 

адам көб болұу жағын көздеб жорыққа

көңілді адамдарға олжа жерден басқа 

мемлекеттің өз жерлерінде уақытша ием- 

денүуге беретін болған. Олар иемденген 

жерлері үшін королға қызмет етүуге 

міндеткер болған. Сонан кейін иемденген 

жерлерге еткен қызмет үшін жалданба 

есебінде өмірінше иемденуге беріліб, 

иемденген жер атадан балаға қалатын 

болған. Басы бүтін алатын болғаннан 

кейін һәм өзіне тән жердің басқалардың 

пайдалануына берүуге ыхтыйарлы болған. 

Пайдаланған адамдар жер қожасының 

аттанған жорықтарына көмекші болұуға 

міндеткер болған. Бастабқы кезде бұлар 

қолындағы жерлерден басқа, патшалық 

қолындағы жерлерден пайдаланушылар- 

да болған; бірақ ол жерлер бірте-бірте әрі

жер қожалардың қолына ауыб, айағын- 
да жер біткенге осы жер қожалары ғана 
ие болады.

Жердің бәрін қолдарына алған соң 
пайдаланушыларға салықты көб салған- 
нан жұртқа ауырлық түсіб, қара халық 
нашарлайды, адамшылық хұқықтары 
да кемиді. Жермен бірге күш де жер 
қожаларының қолына өтіп, бұлар корол- 

дың өзін де тыңдай қоймайды; әр жер 
қожасы өз алдына корол сиақты болыб, 
өзіне қараған адамдарын дегенге көндіре- 
ді. Оған корол еш нәрсе істей алмайды. 
Халық аман бір күні жер қожаларының 
қолына тиген соң бұлар жұртты өздеріне 
әбдән құл қылыб алады. Құлдардың ісі 
түгіл түсі де басқа болұу үшін киім түрі 
құлша басқа өз алдына болады; құл шашын

қырқыб қойатын болады; қожаларымен 

кездескен жерде шашының қырқулы 

екендігін көрсету үшін бөркін алыб 

тұратын болады. (Осы күнгі бөрік 

алу сонан қалған деседі) Франсуз өз 

жұртының заңдарында құлдар алыс-беріс 

сауда жүзінде малмен қатар жүрген. 

Құлдардың үйленүу рұқсаты қожаларын- 

да болған. Рұқсат берілгенде ол үшін алым 

алынған. Құлдық онымен тұрмаған, тағы 

күшейген, үйленүушіден алынатын алым 

малдан тәнге түскен; некеленген қыздың 

әуелгі түні күйеуінікі болмай қожасы- 

ның сыбағасына тартылған. Қысқасынан 

айтқанда: мал байдыкі, тән байдыкі, жан 

Құдайдыкі. Жұртта еш нәрсе болмаған. 

Жұрттың бұл күйге түсүуінің бастабқы 

себебі мемлекет қамы жұрттың пайдасын 

тегіс көздесе, жұртқа пайдалы; тегіс 

көздемей халықтың бір парасының 

ғана пайдасы табылыб, басқалары 

ауыршылықта болса, ол мемлекет қамы 

бақ орнына сор, Сөйтіб мемлекет қамы 

деген екі ұшты нәрсе болыб табылады.

Еуропа мәдениеті қалай көтеріліб осы 

күнгі даражаға жеткен?, десек, оның жолы 

бұл айтылғаннан басқа болған. Италиада 

кей шаһарлар Күнбатыс бен Күншығыс- 

тағы жұрттардың арасында істелген сауда 

жолында тұрыб, екі жақтың саудасы

сол шаһарлардың адамының қолынан 
өтіб, шаһар халқы бай болады. Сондай 
шаһарлар Италиадан басқа жерлерде 
де бола бастайды. Бұл ара еркін шаһар 
делініб аталады: бұлар королды керек 

қылмайды; қайта өздеріне жолатпау үшін 
қалаларын қорғандаб бекітүумен болады. 
Жорықшыл құл иесі қожалармен бұл 
шаһарлар жауласыб, айағында олардың 
түбіне жетеді. Осы күнгі Еуропа халқы- 
ның шаруалық түрлерінің бәрі де ең 
басында сондай шаһарлардан басталған.

Енді сайасатқа келейік. Сайасат 
мемлекет қамынан көрі де екі үштірек 
нәрсе. Мысал үшін алайық Англианы. 
Һүндістанды Англиа бастабқы 
бағындырған кезінде тұтынған сайа-

саты мынау еді: Һүндістан жұрты  

ынтымақта тұрса, күші қосылып, билетбей 

уысымыздан шығыб кетер деп, жұрт 

иесі адамдарын жауластырыб қойды. 

Байлық жағы Англишан қолында болу 

үшін Һүндістанның билігін «сауда 

компаниасының» қолына берді. Жұртқа 

салықты солар салыб, алымды солар 

алыб, шенеуніктерді солар қойатын болды. 

Пайда біткен Англишанда болұу үшін 

Хүндістанда Зауод-фабрика ашқызбай, 

Англиада жасалған тауарларды келтіріб 

өткізумен болды. Шегі Һүндістаннан 

Англиаға барыб, сонда Зауод-

фабрикада ұқсатылып, қайтадан Һүнді 

жұртына өткізілетін болды. Сөйтіб,

Англиа Һүндістаннан алұу жағымен 

болыб, берген һеш нәрсесі болмады.  

19-ыншы ғасырдың орта шенінде 

Һүндістанда спайлар бунты болады. 

Бунтыдан кейін, сауда компаниасын 

қалдырыб Һүндістан билігін хүкімет өз  

қолына алады. Хүкімет тарапынан 

Уитсе корол қойылатын болады; түрлі 

шенеуніктерді де хүкімет қойыб, 

алым салықтардың бәрін хүкімет 

өзі жиатын болады. Сонан бастаб 

Һүндістан тұурасындағы Англиа 

сайасаты өзгереді. Һүндістан байыб 

күшейүуі жоқ болса, жұрттың 

наразылығы өсүуі онан кем соқпас; 

халық бірте-бірте көзі ашылған 

алұуға бар, берүуге жоқ сайасатымызға 

түсінер; осыған қарағандағы көрген 

пайдамыз қайсы? Кері кетбесек, оңалған 

һеш нәрсеміз жоқ деген наразылық  

көбейіб, бунт шығарар деб хауіф түседі. 

Жұрттың бізге қарағаны пайдалы 

екендігіне көзі жеткізгендей сайасат тұт- 

баса болмайды деб униуерситет, орта, 

төмен мектебтер ашады; Теміржолдар са- 

лады; Зауод-фабрикалар ашады; сұусыз 

жерлерден каналдар қазады; қалаларын 

түзетіб Еуропа шаһарларының салтына 

түсіреді. Һүндістанда осы күні 5 униуер- 

ситет бар. Онан жылына 3 мың шамалы 

жастар оқыб шығыб тұрады. 3 мың 

шақырымдай теміржол салған сұусыз 

шөлдер канал қазылған соң егінжайға 

айналған; 150 мата фабрикасы, 97 

көмір шахтасы; 100 жас егістігі; 98 

һәм түрлі қант зауод, қағаз фабрикасы, 

шұға фабрикасы сиақты нәрселер бар. 

Сайасаттың шаруалық өзгерісіне қандай 

шалғы тиетінін осынан шамалауға болады. 

VII

Шаруалық өзгеріб, өңделіб, адам 

баласы мәдениет жолында ілгері 

басуына себебкер болған һәм болатын 

нәрселердің бәрі болмаса да, маңызы 

зорлары өткен нөмерлерде айтылыб

өтті. Оларды айтыб өтүу төменде жазыл- 

ған мәселелермен қажет болды. Қазақтың 

15 десетинадан жер алыб, отырықшы 

болұу-болмасы тұуралы екі пікір бар екені 

оқушыларға мәлім. Бұл мәселе турасында 

«Қазақ» газетасының құуаттайтын пікірі  

де оқушыларға мәлім. Осы өтейін деб тұрған 

жылдың басында бұл мәселені қайтадан 

қолға алыб, қозғаушылар болды. Оларға 

біз кезінде жауаб қайтармадық. 

Қайырмаудың себебі мынау болды; 

олардың көздеген мақсаттары хүкіметтен 

басқа болғанмен жол бағдары хүкімет-

бен бірге келді. Төтесінен қарсы пікір 

таластырсақ, хүкімет бен жол бағдары

бір болған соң, біріне қарсы пікір екінші- 

сіне де қарсы келетін болды. Сондықтан 

пікір таластырмай, дүниеде байағыдан 

бастаб осы күнге дейін бұл сиақты істер- 

дің болыб келе жатқан жолы қандай  

һәм халық өзгеріб екінші түрге түсуіне 

себебкер боларлық шарттар бар ма? 

Әйтбесе халық тұрмысы шартсыз, 

халықтың тілеуінше өзгермек бе? 

Осы жағын айтбағына өтейік; сонан 

оқушылардың өзі шамалар деб, «Қа-

зақтың 54-інші номерінен бастаб  

«Шаруалық өзгерісі» деген мақаланы 

жазыб келдік. Халық шаруалық өзгеруіне 

себебкер болатын шарттардың қайсысы 

қазақ шаруалық өзгеруіне себебкер

болар, қайсысы болмас, соны енді қолға 

алыб, сөйлесбекбіз.

Қазаққа отырықшы болу керек деб  

ақыл айтатындар: отырықшы болсаң, 

мәдениет орнайды дейді. Ол пікірін 

қуатты көрсетүу үшін: мәдени жұрттың 

бәрі отырықшы болыб мәдениетке жеткен 

дейді. Сөйтіб мәдениетке жетүудің шарты 

отырықшы болыб шығады. Отырықшы 

болұудың шарты бар ма, жоқ ба? Ол 

жағын айтбайды. Біздің білуімізше 

отырықшы болұуға түрлі шарттар жағ- 

дайлы болұуы қажет; ол шарттар қазақ 

жерінде бар деб айтпаған соң, мәдениет 

отырықшы болған жұртқа орнайды» 

деген сөз «ексең егін шығады» деген

сөз сиақты болыб ғана айтылады. Еккен-

мен егін шыға бере ме? Егін шығұу 

үшін жалғыз ғана егүу шарт емес, басқа 

шарттар керек емес бе? Әуелі, егін шығұу 

үшін топырағы жағдайлы болұуы керек; 

орғыл құмға, сортаңға егін еккенмен де 

шықбайды. Екінші, топырақ ішінде ылғал 

боларға керек; ылғал жоқ, құрғақ топы- 

раққа егін шықбайды. Үшінші, жылы ауа 

керек; сұуық жерге егін тағы шықбайды. 

Бұл шарттардың үстіне егіншінің еге 

білүуі керек, егін салұуға жарайтын жерді 

егін шығұуға жағдайлы етіб, өңдей білүуі 

керек; дұрыстаб жыртыб, дұрыстаб 

тырмалай білмесе онда да егін шықбай- 

ды. Осы шарттардың бәрі түгел тұрған

орында «ексең егін шығады» деб айтұуға 

болады. Сортаңда, құмда, иә ауасы  

сұуық жерде отырған адамға егін ексең 

шығады дегенмен өнімсіз шығын, төлеу- 

сіз еңбек болмайма? 

Қазақтың отырықшы болұу-болмау 

мәселесі осы егін егүу мәселесі сиақты. Егін 

егүуден бұрын егін егүу шарттарының бар-

жоғын білүу керек. Сол сиақты қазақтың 

отырықшы болұу-болмау мәселесін шеше- 

мін деген адам, әуелі, қазақ жерінің  

жайын жақсы білүуі керек; сонан соң 

отырықшы бол-болма деб айтұушылар 

қазақ жерінің жағдайлы-жағдайсыз шағы 

мынадай деб айтарға керек. 

Он облыс қазақтың тұрған жері үлкен. 

Ондай үлкен жерлердің табиғи жағдай- 

лары шаруалыққа бірдей болмасқа тиіс. 

Табиғи жағдайлары әр жердің басқаша 

болғанына қарай, қазақ шаруалығының 

басқалығы бар-жоғын қарау керек. 

Егерде табиғи жағдайы басқа бола тұрыб, 

қазақтардың істеб отрған шаруалығы қай 

жерде болса, бірдей көрінсе, онда қазақ- 

тар табиғат жағдайын талғамай, байағы- 

дан бері істеб келе жатқан салтына тартыб 

істеб отырған шаруалық болады. Ол 

шаруалық бірнеше кейібте өзгеріб, табиғат 

жағдайына қараб істелетін түрге түс-

бекші. Егерде қазақтардың осы күнгі  

істеб отырған шаруалығы табиғат жағ- 

дайына қарай болса, онда ол шаруалықты 

табиғат жағдайын өзгертбейінше өзгер- 

туге болмайды. 

Біреулер қазақтың мал бағыб отырғаны 

оңай кәсіб болған соң істеб отырған іс 

дейді. Ол бәлкім рас да шығар; өйткені 

ол табиғи нәрсе: кім де болса, аз еңбек-

бен көб пайда табұу жағын көздейді. Аз 

еңбекпен көб пайда табылыб тұрғанда, 

көб еңбекбен түсер аз пайдаға кім барар? 

Қазақтың мал бағұуы оңайсынғандықтан 

ба? Болмаса, басқа кәсібті білмегендіктен 

бе екен? 

Әйтбесе, өзге кәсібке табиғат жағдайсыз 

болған соң, амалсыздықтан ба екен? 

Мұны һәм ашарға керек. 

Қазақ жеріне келген мұжықтар 

отырықшы күйінде егін егіб, күн көріб 

отыр ғой, қазақ неге отырықшы боб, 

күн көрмесін дейтіндер бар. Мұжықтар 

отырықшы күйінде күн көрген жерде 

қазақ та күн көрүуге болмай ма? Күн 

көрүуге болатын болса, қазақтардың  

ондай жерлерде отырықшы болмай 

тұрғанының себебі не? 

Отырықшы болса, не залал 

таббақшы? Бұл да ашарлық нәрсе. 

Ноғай бауырларымыздың ортаң қолдай 

адамдарының айтуынша қазақтың көшіб

жүргені көшүуді тастауға қимағандықтан 

болса керек. Бір жерден бір жерге көшіб, 

сайран ету үшін ғана қазақтар көшіб жүрген 

болыб көрінеді. Қазақ көшүуі сайран етіб 

жүрүуін қимағаны үшін бе? Болмаса, басқа 

мәнісі бар ма? Сайран етіб, қалықтаб 

көшүу бұл күнде қазақтың бәрінде бар 

ма? Бәрінде болмай, бірсыпыраларында 

ғана болса, ондай көшүудің болу-болмау 

себебі не? Бұларды да айтыб, қазақ ісіне 

көңіл бөліб отырған ноғай бауырлары- 

мызға байандау керек емес пе? 

Қазақ шаруалығы осы күйінше тұра ма, 

болмаса, өзгерер ме? Өзгергенде неден? 

Өзгерер һәм өзгергені халыққа қалай 

болар? Мұны болжаб айтұуға болар ма?

Болжағанда неден шамалаб болжауға 

болады? Отырықшы болған қазақтар бар, 

олар не істеб отыр? Отырықшы болғанда 

істеб отырған кәсібі бұрынғыдан басқа 

ма, бұрынғыша ма? Егін нормасымен жер 

алыб, бұрынғыша мал бағыб отырұуға 

бола ма екен? Олай етүуге болмаса, егін-

мен күн көрүуге боларлық ба? Қазақтың 

алды отырықшы болғанына 3 жыл болыб 

қалды. Сонан бері малмен иә егінмен

күн көрер шамасын байқаған болар. Олар 

не байқаб отыр екен?

Осы түйіндерді дұрыс тарқата білсек, 

отырықшы болұу-болмау мәселесі шешілер 

еді дейміз. 

Мәдениет отырықшылыққа қарайтын 

нәрсе болса, отырықшылық не нәрсеге 

қарайды екен? Мәдениеттен бұрын бұл 

жағын тексерүу керек емес бе? Мұны 

қарастырмай, басқалар мәдениетке 

отырықшы болған соң жеткен екен, 

біз де отырықшы болайық деб, 

егіншіні еліктеймін деб ауға түсіб 

қалған маймыл сиақты болыб жүр-



207



208

мейік. 

Басқа жұрттардың, әуелі, отырықшы 

болұуына, екінші, онан әрі мәдениет 

жолында ілгері басұуына себебкер болған 

нәрселер «Шаруалық өзгерісі» деген 

мақалаларда айтылған: табиғат жағдайы, 

ел жиілігі, шеберлік, тізгін ауысуы, 

хәкімшілік түрлері, мәдениет жұғысы, 

мемлекет қамы, сайасат. Қазақ 

шаруалығының өзгеруіне осылардың 

қайсысы себебкер болар?

Қайсысы себебкер болуында көб мән 

бар.

МОПР ҺӘМ КҮНШЫҒЫС ЕЛДЕРІНІҢ 
ЕҢБЕКШІЛЕРІ

шығар (Международная организация помощи борцам 

құралған сөз. Мұны қазақшаға аударсақ, «реуолүтсиа 
жолында күресушілерге жәрдем беретін ұйым» деген 
болып шығады.

МОПР ұйымы – жаңа ұйым. Мұның ашылғанына 

өмірінде МОПР едәуір істер істеді. Сабет (Совет – бұдан 
әрі совет) одағында МОПР ұйымдары ашылған жер аз. 
Шет ел мемлекеттердің де көбінде МОПР бөлімдері 
ашылып іске кірісіп отыр. Совет одағынан тысқары 
жиқангерлер отары болып отырған Күншығыс елде- 
рінде МОПР бөлімдері әлі ашылған жоқ. Олардың 
арасында МОПР бөлімдерін ашу, жиқангерлер түрме- 
лерінде азап тартып жатқан азаматтарына көмектес- 

МОПР ашып ілгері бастурту үшін МОПР-дың кіндік 

отыр. Бұл үмеге біздің қазақ еңбекшілері де қатына- 
суы керек. Міне сол үмені өткізуші, байандамалар 
жасап, түсініш беруші жролдастарға жоба ретінде,  
МОПР-дың кіндік комитеті нұсқауларынан алып 
төмендегі мағлұматтарды жазып отырмыз.

1. Біздің қазіргі дәуірімізде адамзат қоғамында тап 
атртысы өте күшейген дәуір деуге болады. Жиқангер- 
лер мемлекеттерінде жұмысшылар байларға қарсы, 
байлардың қолындағы өкіметке қарсы ереуіл жасап, 
азаттық үшін күреседі. Күншығыс елдері мұсылман 
дініндегі жұрттарда да езілген еңбекшілер жиқангер- 
лер ммемлекеттердің отаршылығында һәм өздерінің 
бай манабдарына қарсы көтеріліс жасап талпынуда. Бұл 
ереуіл, көтерілістер жиқан байларының зәресін алып, 
ұйқысын қашыртты. Сондықтан байлар өкіметтерімен 
қол ұстасып, биліктерін сақтау, жұмысшыларды һәм 
күншығыс елдерін құлдықтан құтқармаудың амалын 
істеуде. Жиқангерлер өкіметтері Күншығыс елдерінің 
азаттыққа талпынған еркіндікті көксеген азаматтарын 
атып, асып, қараңғы түрмелерде шірітіп отыр. Осы 
секілді жауыздықтар арқасында дүние жиқангершілігі 
Күншығыс елдерін темір құрсауларынан босатпай 
өкімдерін ұлғайтуға тырысып отыр.

2. Дүние жиқангершілігінің мұндай жауыздықтары 
Күншығыс елдерінде азаттық үшін тууып отырған қоз- 
ғалыстарды басалмайды: қайта отқа шөпшек салғандай 
қаулатады, қыздырады. Кейбір мұсылман елдерінде 
мұсылман: Қас, Марокке, Тарабүліс, Иран, Арабыстан, 
һәм Һүндістандар да азаттығы үшін басталған қозға- 
лыстар соңғы кезде ашық соғысқа айналып отыр. Һүн- 
дістанда Ангілиа түрмелеріне һәм өздерінің байла- 
рына, ақсүйектеріне қарсы көтеріліс жасаған үшін күн 
сайын мыңдаған адам тұтқынға алынады, асылады.  
Қас, Тарабүліс, Иран, Арабыстан, Бағдарда да еңбек- 
шілер бас көтеріп, дүние жиқангершілігімен алысуда. 
Бұларға қарсы дүние жиқангершілігі де түрлі «өнерді» 
жұмсауда, өйткені, жиқан байларының тірлігі өздері- 

нің өкіметтерін күшейту, Күншығыс елдерін отар  
қылып, қол астына ұстауға байлаулы ғой. Көтеріліс 
жасаушы елдерде ру араздығын егу, байларын, молда- 
ларын, ишандарын, бекдері, атқа мінірлерін сыйымен 
алдап өзіне қарату, бұларға алданбаған саналы азамат- 
тарын, сәулелі еңбекшілерін ату, асу, тұтқынға алу. 
Міне, дүние жиқангершілігінің Күншығыс елдеріне 
істеп отырған жауыздықтары.

3. Күншығыс елдерінінің қозғалысын басуға 
жиқангер байларының істеп отырған жауыздықтары 
жоғарғы айтылғандармен ғана бітпейді. Бұл жөндеу- 
лер (байлар) зеңбірек, мылтық, қылыш, найза, әуе 
кемесі, сот, тыңшылар һәм басқа амалдардың бәрін 
жұмсайды. Бұлардың көбінесе, өшігетіні Күншығыс 
елдерінің көсемдері, қайратты ерлері – камунісдер 
(бұдан әрі коммунистер) болады. Соңғы жылдарда 
талай коммунистер, қайратты ерлер байлардың оғына 
ұшты. Мұсылман үшін түрік коммунисі мен мысыр 
коммунистерінің басшысы Хусинелгер Абилердің 
өлтірілуін келтіруге болады. Қысқасы дүние жиқан- 
герлерінен Күншығыс елдерінің көрген қорлық, тарт- 
қан азабын санап бітірместік көп.

4. Күншығыс елдерінің жұмысшылары мен еңбек- 
шілерінің қалі өзгелердікінен екі есе ауыр. Өзге елдер- 
дің жұмысшылары мен еңбекшілері өз байларының 
ғана қорлығын көрсе, Күншығыс елдерінің еңбек-
шілері өз байларының, әрі шеттен келетін жиқангер-
лер қорлығын көреді. Оларды сұлтан, хан, бай, би, 
бек, ишан, шайық, молдалар бір жағынан жем қылса, 
шеттен келген саудагер алыпсатар, түрлі төрелер екін-
ші жағынан жем қылады. Сөйтіп, Күншығыс елдерінің 
еңбекшілері «мұртқа өкпелеп жүргенде сақал шыға-
ды». «Жығылғанның үстіне жұдырық» соғылады.

Түркиа, Мысыр һәм Һүндістан секілді жерлердің 
таптық сезімі ойанған байлары шет ел мемлекеттері- 
нің байларымен бәсекелеседі, тартысады, алысады. 
Жұртқа ауыр салық салу, зауыд-пабірикелерде жұмыс-
шыларды қысып істету, еңбегін жеу секілді оқиғалар 
айтылған елдерде еңбекшілерге өте қиын тиеді. 

5. Күншығыс елдерінің бай табы мемлекет билігін 
қолына алғанмен бұқара жұртты, еңбекшілерді шын 
азаттыққа жеткізбейді. Бұл пікірдің дұрыстығын  
билікті қолына алған Түркиа мен Мысыр байларының 
бастықтары Кемал паша мен Заһылұл пашалардың 
өкіметтері анық көрсетіп отыр. Бұл екі паша өздерін  
сүйеген байлардың тілегін жасап, азаттық үшін баста-
лып отырған күресті ақырына шейін дұрыс бастап 
апаралмайды. Бұ мемлекеттердің Еуропа (түпнұсқада 
– Иауропа) байларынан алған борыштары бар. Ол 
борыштарды біздің советтер одағының үлгісімен пай- 
даланып төлемей құтылуда. Түрік пен Мысыр өкімет- 
тері қайдан байысын? Мұны білмесе, иа білсе де орын- 
дамаса, Еуропа байларына борышты болып отырып, 
Кемал мен Заһылұл секілді адамдар, ол байларға қарсы 
көтеріліп отырған жұрт қозғалысына қалайша басшы- 
лық етеді?

Ете алмайды. Сол Еуропа байларының домбыра- 
сының күйіне қарай ән салады, би билейді.

6. Күншығыс елдерінің мұндай жерлерінде иағни, 
Түркиа, Мысыр секілді билік өз байларының қолдары- 
на көшкен жерлерде, жұмысшы табы мен бұқара 
еңбекшілер өз мұңдарын жоқтаудың жолына түсіп 
отыр. Жұмысшылар күнделік жұмыстарының 8 сағат- 
тық болуын һәм жұмыс ақыларының арттыруын  
тілеп отыр да, мұжықдар, ауыл халқы салықтың азайт- 

тылуын, жерге салық төленбеуін тілеп отыр. Кемал, 
Заһылұлдер мемлекет басқарушылығына ұмтылғанда 
шет ел әскерлерімен соғыс ашып, егескенде еңбек- 
шілердің бұл тілектерін орындамақшы болған. Сон-
дықтан еңбекшілер олардың айтқанына еріп, айдаға- 
нына көнген: қандай соғыстарға кіріп оларға байларға 
талай таршылықтарда жүлде әперген, бірақ, байшы- 
кеш батырлар жұмысшылар мен еңбекшілер арқа- 
сында жауларын жеңіп, өкімен билеп өз қолдарына 
алғаннан кейін айтқан уәделерін жариалаған жарлық- 
тарын ұмытып отыр. Бөл уәделерін ескертушілерді, 
тушылдарды, мұң-мұқтажын ізденуші еңбекшілерді 
биі-бекдер қуғынға салып, тұтқынға түсіріп отыр.

7. Жоғарыдағы 4-нші бөлімде біз айтып едік, Күн- 
шығыс елдерінің еңбекшілері, әрі шет жұрттардың 
байларынан, әрі өз байларынан тайақ жейді деп бұл  
«екі тайақ» Күншығыс еңбекшілеріне көптен соғылып 
келеді. Күншығыс еңбекшілеріқалінің өзге еңбекші- 
лерден өзгешілігі осында, ұлт азаттығын алу үшін өз 
байларының етегінен ұстап дүние жиқангерлерімен 
бір алысса, өз байлары өкіметті алғаннан кейін бай- 
лардың озбырлығынан құтылу үшін екі алысуға тура 
келеді. Рас, Күншығыс байларының өкіметті қолына 
алысымен сұлтандықты, қалпалықты жойғандығы һәм 
шариғатты заңнан айырғандағы секілді істері бұрын- 
ғыға қарағанда едәуір ілгері басқандық, жаңалық 
кіргізгендік: бірақ сөйтіп отырып жұмысшылар мен 
еңбекшілердің ұйымдасуына ерік бермейтіндігі, 
коммунистерді қуғынға салатындығы, түрмеде шірі- 
тіп, атып, асып, қысымшылық жасайтындығы – кер- 
тартпалық, ескіні көксегендік, қараңғы қара күндерге 
қайта қайырылғандық.

Жоғарыдағы сөздерімізді дәлелдеу үшін Күншығыс 
елдерінің өмірлерінен бірнеше мысалдар келтірейік:

Түркие
1921-нші жылы Кемал пашаның бұйыруы бойынша, 

Түркиа коммунистер партиасының комитеттік мүше- 
лері 15 адам Қара теңіздің Трапезонд жақ жиегінде 
суға батырылды. Солардың ішінде Ашінде түрік ком- 
мунисінің көсемі Собхі да суға батып өлді. 1922-нші 
жылы Анғара шаһарындағы коммунистер ұйымы 
қуылып, басшыларынан 50 адам түрмеге жабылды.

Бұлардың түрмеде көрген азаптары итке бергісіз 
болды. 1923-нші жылы паірел ішінде коммунистердің 
Ыстамбұлдағы ұйымы құлап, 28 адам жабылды һәм  
бірінші май мейрамына арналып дайарланған газеттер-
кітапшалар алынып, өртелді. 1924-нші жылы ағус 
айының ішінде Ыстамбұлда болған шойын жол жұмыс- 
шыларының ереуілі тақырыпты әлденеше коммунис- 
тер, жұмысшылар түрмеге жабылды.

Мысыр
1924-нші жылы март ішінде Шам шаһарының жұ- 

мысшылары зауыт-пабірикені өз қолдарына алмақшы 
болып, өкіметке қарсы ереуіл жасады. Бұл елдерде  
өкімет қылыш, найзамене басып, қаншама жұмысшы- 
ны һәм коммунистерді тұтқынға алды. Комитет комму- 
нистерін қууып, таратты. Өткен сентиабір айында 
түрмеге түскендерге сот болды.

Соттарда коммунистердің 4-еуі 3 жылдық катыргіге 
айдалатын болды да, 5-еуі тағы да 6-уы түрмеде 
отырылатын болып кесім шығарылды һәм басқа 
жұмысшыларға да осындай аыр жазалар бұйырылды. 

Сот уақытында жыйылған жұрттардың ішінен біреу 
«жойылсын әділетсіз сот, жасасын коммунистер!...» 
деп айғай салды. Бұл адамды сол жерде-ақ «жұртты 
азғырушы» деп ұстап, түрмеге жабысты. Міне, соттың 
әділсіз болғаны осыдан көрініп тұр! Осы күнде Мысыр 
түрмесінде өкіметке қарсы көтеріліс жасаушы 200-ден 
аса адам отыр.

Һүндістан
Бұл Ангілиа отары. Халқы мұсылман. Мұнда да 

мезгіл-мезгіл өкіметке қарсы һәм әсіресе ағылшын 
төрелеріне қарсы еңбекшілер көтерілісі болып тұра- 
ды. 1919-ншы жылы Оңтүстік Һүндістан халқы өз  
байларына һәм ағылшын төрелеріне қарсы зор көте- 
ріліс жасады. Бұл көтеріліс 3 айдан артық созылды. 
Бұл жанжалды жергілікті күшпен басылмаған соң, 
ағылшындар әдейі әскер жіберіп, әуе кемесі, зеңбірек, 
мылтық, қылыш, найзаның күшімен басты. Осы 
соғыста жанжалды бастаушы Мопыл оруы һәм басқа 
жұрттардан 100 мыңдай адам қырғын болды. Солтүс- 
тік Һүндістанда да тыныштық жоқ. Мұнда да мезгіл-
мезгіл болып тұратын көтерілістердің түрін құрыту 
үшін ағылшындар жүздеген адамды түрмеде шірітіп 
отыр. 

Палестине
Бұл да Ангілиа отары. Мұнда 1924-нші жылы 

жаздыгүні ағылшын шенеуніктері Хайфы қаласын- 
дағы жұмысшылар қылыубын (бұдан әрі клуб) жауып 
тастады Бұл клуб жұмысшылар мен еңбекшілердің 
көзін ашатын, сайаси һәм әдеби білім тарататын көптік 
ордасы еді. Клуб жұмысын басқарып жүргендердің 

7-еуі коммунист һәм бірнеше жұмысшылар түрмеге 
жабылды. Ағылшындардың бұл озбырлығы Палестине 
жұмысшыларының арасында үлкен наразылық туды- 
рып жұмысшылардың ереуіл жасауына себепші болыд. 
Бұл ереуіл де қара күшпен таратылып, бастаушылары 
тұтқынға алынды. 

Тарабулс
Бұл Италиа отары. Италиада осы күнде фашисттер 

қожа. Фашисттер дегеніміз байшыкештер партиасы. 
Бұлар: «тап тартысы болмасын, өкімет жұрттың 
бәрінің пайдасын бірдей көздесін» деп еңбекшілердің 
көзін байлап алдап, әсінде әуелгі байлардың пайдасын 
көздейтіндер. Осы фашисттер Италиа отарларындағы 
ұсақ ұлттарды қан қақсатып отыр. Сондай қаралық 
көретіндердің бірі – Тарабүліс облысында тұратын 
мұсылман жұрттары.Бұлар ұлт азаттығын алу үшін 
бірсыпыра жылдан бері Италиа өкіметімен алысып 
келеді. Соңғы ылдары Шайхы Сенусі деген басшысына 
еріп, бұлар әлденеше көтерілістер жасады. Әрбір 
көтерілісте жүздеген адам құрбан болып, әлденеше 
адамнан тұтқынға алынып отырды. Италиа түрмелері 
осы күнде Шайхы Сенусі серіктерінен бос емес.

Фес, Мерукке
Фес, Мерукке Африканың үлкен қалалары. Африка 

жерінің көбі Франсуздардың отары. Африканың тұрғын 
жұртының көбі – мұсылмандар. Бұлар да көптен бері 
Франсуздардың құлдығынан құтылуға, азаттық алуға 
талпынып келеді. Соңғы жылдары Фес пен Мерекке 
қалаларындағы жұмысшылар мен еңбекшілердің 
көсемдерінің көбін Франсуздар түрмеге жауып отыр. 

Бұл жерлерде Франсуздар отыршылығының күштілігі 
сондай, әскерінің қызметіндегі мұсылман жігеттеріне 
Құран һәм басқа да дін кітаптарын оқуға тыйым 
салынып отыр. 

Судан
Бұ да Ангілиа отары. Мұнда да тұрғын халқының 

көбі мұсылмандар. Бұлар да азаттық іздеп, теңдікке 
талпынады. Өткен ағус айында ұлт азаттығын тілеп 
Судан халқы бас көтерді. Бірақ, әзірше «күштінің күні 
тірмен тартады» ғой, ағылшындар қан жоса қылып, 
Судан жұртының бұл көтерілісін тағы да сөндірді.

Иран
Иран Күншығыс елдерінің іргелісінің бірі. Жиқан- 

гер мемлекеттер мұны да отары қылуға көп заманнан 
бері көздерін тігіп, арандарын ашулы. Бірақ, Иран 
ешқайсысына толық бағынбай, әр қайсысына шет  
бұшпақтап жем болып, қалт-құлт етіп келе жатыр. 
1919-ншы жылдан бері Иранда Ангілианың тізе- 
леуі бұрынғысынан да күшейіп кетті. Содан бері ағыл- 
шындар: «қолтығыма алайын» деп, алдап, жергілікті 
бек, байларды өздеріне қаратып, Иранды отарына 
айналдыруға жуықтаулы. Бірақ Ангілианың мұнысы-
на қарсы Иранның бұқара халқы, еңбекшілері сан рет 
наразалық көрсетіп, ереуілдер жасаулы. Бұл ереуіл- 
дерге көбінесе, басшылық етіп жүрген Күшекхан  
дейтін Иран бұқарасының басшысы бар еді. Осы 
1924-нші жылы Ангілиа Күшекханды һәм бір сыпыра 
серіктерін өлтіріп отыр. Ағылшындардың бұл қылығы 
Иран еңбекшілерінің наразылығын бұрынғысынан 
күшейтті. Иранның Ирак жақ даласында жұрттың 

ағылшындарға қарсы көтерілісі күн-күн сайын ұлғайып 
келеді. Ағылшын әскері көтерілген жұрттарды әуе 
кемелерімен аңшыдай аулап атуды.

Қытай
Қытайда қазір азамат соғысы болып отыр. Қытай 

екі жарылып, бір-біріне қанын төгулі. Соғысқан елдің 
бір жағынан Оңтүстік Қытайда халық партиасының 
бастығы Сүниатсен бастап отыр да екінші жағын 
солтүстікті жиқангерлер қолжаулығы Упейфу секілді 
генералдар бастап отыр. Қытайда мұндай азамат 
соғысы болып қан төгіс болуына көбінесе себепші 
болып отырған жер жүзінің жиқангерлер мемлекеттері. 
Ангілиа, Америке, Жапониа, Франтсиалар. Бұлардың 
мақсұттары Қытай жұртын бір-бірімен атыстырып, 
берекесін кетіру, күшін азайту һәм өздерінің отарына 
айналдыру. «Екі қарға таласса, құзғынға жес түспей 
ме» отаршылдардың Қытайға істеп отырған амалы осы.

Арабыстан
Мұсылман жұрты өзге Күншығыс елдерінен гөрі 

Арабыстанды жақсы біледі. Түркие, Арабыстан 
– мұсылман елдерінің бесігі секілді жерлер. 
Арабыстанда мұсылмандардың «қасиетті қалалары» 
Мекке менен Мәдина һәм беттерін бұрып, тәжім 
ететін қағбасы бар. Міне осы Арабыстанда өзіне 
бағындыруға, отарына айналдыруға соңғы жалдарда 
Ангілиа қатты кірісулі. Жұрттарды санап, бас бағын 
іздеуші арабтың байларын, ишандарын пара беріп, 
өздеріне қаратып алып, бұқара халықты бір-біріне 
атыстырып, ағылшындар Арабыстан жұртының 
берекесін кетіріп, қанын сорып отыр. Ағылшындардың 

отаршылығын сезіп, Аабыстан бұқарасы бас көтеріп, 
жанжал шығарып отыр. Арабыстанның Ирак жақ кең 
даласындағы жұрттың көтерілісін басу үшін ағыл- 
шындар әуе кемелері, оқ себкіштерімен (пулемет) 
әскерлер жіберіп отыр. Сөйтіп, Арабыстан жұрттары- 
ның да қаны төгілулі. 

Міне Күншығыс елдерінің һәм осы күншығыс елде- 
рінің қайсысын алсақ та, жиқангерлер мемлекеттін 
тайақ жеп, қорлық көріп отыр. Қайсысына болсын, 
жиқангерлер тұзақ құрып, сайқалдығын жүргізіп отыр. 
Бірін алдап, бірін арбап, біріне күш көрсетіп, әйтеуір 
жиқангерлер Күншығыс елдерін шығындауда.

Күншығыс елдерінінің қай-қайсысында болсын, 
еңбекшілердің, бұқара жұрттың қалі нашар. Еңбекші- 
лерді жиқангерлер бір жағынан жем қылса, бас көтер- 
гендерін қан жоса қылып атса, асса, түрмеде шірітсе, 
жергілікті байлар екінші жағынан жем қылады. Сөйтіп, 
Күншығыс елдері еңбекшілерінің «былай тартса арба 
сынып, былай тартса өгіз өледі» екі жақ бүйірінен бір- 
ден қысылады, болмаса бірінен құтылса, екіншісінің 
тұзағына түседі. Қысқасы, Күншығыс елдерінің еңбек- 
шілері қорлық, зорлық көріп, сергелдеңге түсіп отыр. 
Көбі болашағын болжап жүретін жолын белгілей 
алмай, алды – жар, арты – соқпақ болып, қайда барарын 
білмей, дағдарып отыр.

Жә, бұл бұлай болғанда, енді не қылу керек? Қайт- 
кенде Күншығыс елдерінің еңбекшілері құлдықтан 
құтылып, азаттық алалады, теңдікке қолы жетеді? 
Қаткенде, қатарға кіріп ел болады? Міне, Күншығыс 
еңбекшілерінің қазіргі көксейтіні осылар ғой.

Бұған жауапты Күншығыс еңбекшілері жұмысшы 
табынан алуы керек, өйткені жұмысшы табы түу 

басында Күншығыс еңбекшілері секілді қорлық көріп, 
азап шеккендерден құралған және көп заманнан бері 
байлар, жиқангерлермен алысып, шыныққан, тәжіри- 
бесі өскен жиқангерлер құлдығы мен байлардың қор- 
лығынан құтылу үшін жұмысшы табының тапқан 
амалы, дағдылы жолы бар. Ол жолдың бірінші шарты: 
жер жүзі еңбекшілерінің күшін қосып, бірігуіне тіре- 
леді. Сондықтан жұмысшы табының көсемі Маркс: 
«жер жүзінің еңбекшілері берік!» деп ұран шығарған. 
Бұл бүкіл жер жүзіндегі жұмысшы табы һәм ұлттар- 
дың көсемі коммунистер натсионалының («националь» 
деген сөздің қазақша қалпы, Байтұрсынұлы әліпбиін- 
де «ц» – «тс» болып беріледі. Құрастырушы) ұраны 
болып отыр. Күншығыс еңбекшілері осы ұранға еріп 
коммунистер интернатсионалының туы астына жый- 
налса ғана – жиқангерлер озбырлығынан һәм байлар- 
дың қорлығанын құтылуға бет алады. Сондықтан 
Күншығыс еңбекшілері өзінің бытыранды күшін 
жыйнап, ұйымдасып, жұмысшы табымен қол ұстасуы 
керек. Жұмысшы мен еңбекшілер бірлігі – жиқан- 
герлер мен байлардың өлім! Мұны әрбір еңбекші 
есінентастамасын.

Коммунистер интернатсионалы жер жүзінің 
жұмысшы табы мен Күншығыстың езілген елдерін 
жиқангерлер мен байлардың құлдығынан азат қылу 
жолында көп істер істеп келеді. Күнбатыс жұмыс- 
шылары коммунистерінің нұсқауы бойынша жиһан- 
герлер, байлармен алысып, арпалысып отыр. 
Коминтерннің негізгі бөлімі Ресей коммунистер 
партиасы арқасында бұрын Ресей байларынан қорлық 
көрген ұсақ ұлттар осы күндері өз алдына ерік алып, 
мәдениітін көркейтуге, ел болуға кірісіп отыр. Бұрын 

орыс байларының отары болған бұратана аталған 
қазақ, татар, башқұрт, өзбек, қалмақ, шеркеш секілді 
ұсақ жұрттардың бәрі тегіс автономиа алып, азат болып 
отырғанын көріп отырмыз.

Мұндай болашақтан көп үміт күтерлік қуанышты 
қал Совет одағынан тысқары шетте жатқан Күншығыс 
елдерінде жоқ. Олардың қалі айаншы да ауыр екен- 
дігін жоғарыда сөйледік. Олардың жалпы бұқарасы 
мен еңбекшілерін жиқангерлер мен байлар сорып 
жатыр. Жиқангерлер мен байлардың озбырлығына 
шыдамай бас көтергендерін түрмеде шірітіп, атып,  
асып жатыр. Жүздеген, мыңдаған еңбекшілердің 
байлар, жиқангерлер түрмеде азап шегіп жатқанын 
жоғарыда айттық. Міне, осы ел азаттығы, еңбек-
шілер теңдігі үшін тұтқынға түсып жатқандарды 
олардың туысқан, туғандарын һәм олардан басқа да 
төңкеріс жолында қуғын-сүргін көріп жүргендерді 
ескеру, көмек көрсету әрбір басы аман еңбекшілердің 
міндеті. Осы міндетті атқару үшін ашылған жоғары- 
да айтылған МОПР деген ұйым. Бұл ұйым Комин- 
терге қосылғайыстық қылатын көмекші болатын ұйым. 
Бұл ұйым жер жүзінің жұмысшылары мен езілген 
еңбекшілерінің бірлігін күшейтіп, төңкеріс жолын- 
дағы күрестерінде жәрдемші болатын, қолынан кел- 
генше төңкерісшілдерді ашықтырмау, тарықтырмауға 
себепші болатын ұйым.

Бұл ұйымның ең күшті бөлімі осы біздің Советтер 
одағында. Мұндағы жұрт жиқангерлер мен байлардың 
озбырлығынан азат болғандықтан МОПР ұйымына 
еркін кіріп, шет мемлекеттер түрмелерінлегі азап 
тартып жатқандарға жәрдем қолын созып отыр. Қазір 
Совет одағындағы МОПР ұйымдарында мілійоннан 

артық мүше бар. Бұл әрине, көп емес. Жер жүзіндегі 
жиқангерлер, байлар өкіметтері қашан қууылып, 
олардың орнына жұмысшылар мен еңбекшілер өкімет- 
тері орнағанға шейін талай еңбекшілер байлардың 
түрмесіне түспек, қуғын-сүргін көрмек. Сондықтан 
МОПР ұйымына барлық еңбекшілер кіріп, төңкеріс 
қорын молайтулары керек.

Қазіргі жасалып отырған МОПР үмесі осы мақсұт- 
пен жасалып отыр. Бұл үмеде әрбір еңбекшіл МОПР 
ұйымына мүше болып жазылуды һәм қолынан кел- 
генше жәрдем беруді өзінің қашса құтылмайтын 
борышы деп білуі керек. 

Қазақ еңбекшілігі, қарап қалмай МОПР-ға кір, 
жәрдеміңді бер. Кемеге енгеннің жаны бір. Біздің де 
тіршілігіміз, ел болуымыз жер жүзі еңбекшілерінің 
азаттығымен байланысқан. Мұны жатсаң, тұрсың 
есіңнен шығарма!

МОПР комитетінің құралдарынан тізуші А.Б.
1924 ж.

15–7073

ҮШІНШІ БӨЛІМ

М. ТОМСКИЙ
СОҒЫС ҚАЛПЫ МЕН ЖҰМЫСКЕР 

ТАБЫНЫҢ МІНДЕТІ

Кесіпшілер одағы мүшелерінің кітапханасы

№ 21

      Жер жүзінің еңбекшілері, бірігіңдер!

М. Томский

СОҒЫС ҚАУПІ МЕН 
ЖҰМЫСКЕР ТАБЫНЫҢ 

МІНДЕТІ

Аударған: А. Б.

Издание КазГосИза и КСПС

Г. Кзыл-Орда, 1928

СОҒЫС ҚАУПІ МЕН ЖҰМЫСКЕР 
ТАБЫНЫҢ МІНДЕТІ

«Азамат соғысының артынан болған 
бейбітшілік мәңгілік деп малданбаңдар, 
бұл әшейін уақытша бір толас, еңбекшілер 
әлемі мен тамаққа құныққан капитализм 
әлемі әлі де талай қақтығар, бұл тез біте 
қоятын оңай егес емес» деп еңбекшілер 
қырағысы Ленин ерте айтқан. Ол азамат 
соғысының артынан болатын толастың 
қаншалық болатынын кесіп айтпаған, 
әйткенмен келешек соғыстың айын, жылын 
дәлдеп айтпағанмен қалайда соғыстың 
болатынын қырағы Ленин көрген.

Еңбекшілер тартысы мен жер жүзі 
жангерлерінің (емпериалистерінің) 
тартысы азамат соғысының артынан 
уақытша толас іретінде ғана болғаны 
ырас. Жангерлер мен жұмыскер табының 
арасындағы талас-тартыс мүлде тоқталып 
қалған уақыты болған емес.

Капитал бұғауында мыңдаған жылдар 
бойынша арыла алмай келе жатқан 
ашулы арыстан, шиесін алдырған аю – 
еңбекшілер тобы әлі де езген, озбырлықты 
көксеген таппен талай замандар тартыс- 
пақ. Мыңдаған отар болған, езілген ел, 
миллиодаған жұмысшы, жарлы өзін езген 
озбыр таппен өзі тілегін орындамай ынты- 
маққа келмейді. Сотсиализм дүниесі мен 
капитализм дүниесі от пен су сықылды: 
еш уақытта біріне бірі қосылмайды. Бұған 
адамзат тарихы куә. Капитализм мен 
сотсиализм егесі тез басылмайтынын біз 
ешкімнен жасырған емеспіз. Кеңес өкіметі 
ескі жалғанды құртып, жаңа тұрмыс 
орнататындығын ерте айтқанбыз. Біз әлі 
сол айтқан жорық жолындамыз. Біз әлі 
дұшпанымызбен тартыс майданындамыз.

Біз әлі капитализм мен емпериализм 
(ж/х/ангерлік) дүниесін түгел өзімізге қа- 
ратып, оларды жер жүзінен атын өшіріп, 
жойып жіберуге жетелеген күшіміз бар деп 
мақтана алмаймыз, жеке кеңес Ресейінің 
жалшылары түгел, бүтін жер жүзінің 

жалшыларының күші де әлі кемеліне 
келіп жетіле қойған жоқ. Себебі: бүтін жер 
жүзінің жалшылары жангершіл байлар 
өкіметінің арбауында, байлауында жатыр. 
Олардың өтірік, өсек алдауында жатыр. 
Әлі де бүтін жер жүзінің жалшылары 
түгел өз құқығын билерлік боп сана-
саңылауы жетіле қойған жоқ, сондықтан 
біз жетілген күшіміз бар деп асырып айта 
алмаймыз.

 Бірақ, бізге қарағанда біздің дұшпан- 
дарымыздың да төрт жағы құбыла боп 
тұрған жоқ. «Келсең, кел!» деп қолына 
түкіріп отырған олардың күші де қолынан 
келсе жерге қағып жібергісі де келген.  
Бірақ, байқай келе ол ниеттің олай 
болмайтынын сезген. Бүтін жер жүзінің 
алтыдан бір бөлімін алып жатқан 
айбынды алыппен жауласудың оңай 
емес екенін сезген. Олардың да жасап 
тұрған жерінде ежелгі жауы байлар, 
алпауыттармен тартысудың күшті 
екенін көрген, өз тілегін іске асыруға, 
намысты қолдан бермеске, олардың 
да қайрат, жігерінің мол жететіндігін 

білген. Міне, сондықтан, олар Кеңес 
өкіметіне бірден білегін сыбанып, сойы- 
лын ала ұмтыла алмаған. Жарыққа шығып 
жауласа алмай, «өнерсіз тентек өз үйін 
өртейді» дегендей, өз қоластындағы 
жалшылар табымен жауласқан, оларды 
асу, ату, абақтыға салу жолына кіріскен. 
Таз ашуын тырна/у/дан алған. Қуыстырып 
келсек, жангерлік дүниесінің жалшылар 
табымен табысқан ешбір жері жоқ. Табысу 
қайда? Әлінен келсе, аянып отырған 
капитал дүниесі жоқ, «Үп!» дегенге 
ұшып кетерлік оңай жауы болмаған соң 
еріксіз тура бас салмай отыр. Бұл капитал 
дүниесінің күштілігі емес, әлсіздігі 
деп білеміз. Шығаннан шығып кеткен 
капиталшыл байлар үкіметінің де күші 
шамалы, бізден қара үзіп кеткен ешнәр- 
сесі жоқ; олай болса, шеру жайы қаралас 
деп білеміз.

Капиталға құныққан байлар мем-
лекеті – әуелгі кезде бізге қарсы қару 
жұмсап қайрат көрсетуге жүрексінген 
соң, өздерін өзі былай деп жұбатты: 
«Тәйірі, жер жүзінің шаруа тізгіні біздің 
қолымызда. Бізсіз олар күн көре алмайды, 

аштан өледі; тек оларды біз ел екен деп 
елемесек болғаны, соғысып күш жұм- 
самай-ақ, оларды өзіміз қаратып аламыз» 
деп ойлады. Ойды сабаздар солай деп 
иректеді (?). Бірақ, ой, шіркін, жай ирек 
боп қалды, ойға іс қабыспады, біз өлмедік, 
өмір сүрдік. Шаруа көзімен қарағанда  
жер жүзінің алтыдан бір бөлімі болған 
алыппен есептеспеуге бола ма?

Жұмыр жеріміз өзіміз көрген домалақ 
арбыз емес пе, оның алтыдан бір бөлімін 
кесіп ап, ылақтырып тастап, қалған бөлімін 
сақтап қалуға болар ма? Сақтауға болады 
деп мұны қандай ақылды бас айта алады 
деп ойлайсыз.

Жердің бөлімдерін жағырапия қарта- 
ларында бөліп көрсетуге болар, немесе, 
«жердің алтыдан бірін танымаймыз» деп 
сұрқиялықпен айтса, ұятсыздар ғана айта 
алар. Болмаса жер жүзі шаруасы алтыдан 
бір түгіл, алпыстан бірді де «танымай- 
мыз» деп айта алар ма екен!?!

Пайдасыз капитал жасар ма? 
Капитал пайда әздесе саудасыз қарап 
тұра ма? Бұл турада Маркстің бізге

берген сабағы бар емес пе? Пайданың 
жүрген жеріне, капиталшының құрбан 
қылмайтын заты бар ма, оған ар да, ұят 
та пайда емес пе? Капиталшы ақшаның 
шеті көрінген жерге жанын сатпай ма? 
Капиталшының табынған құдайы пайда 
ғой! Олай болса, пайдаға құныққан капи- 
талшы мемлекеттер Кеңес өкіметін таны- 
май отырмасқа болмады. Оларға сауда 
қылу, артық тауарларын өткізу, базарының 
өрісін кеңейту керек болды. Кеңес Одағы 
бқл жағына келгенде байлар мемлекетіне 
жақсы заказшы болды. Берген заказға да 
жақсы төледі. Берген бекселдің біреуіне де 
қарсылық болған жоқ. Бәрі де уақытында 
төленіп тұрылды. Байлар мемлекетіне 
балшебек жаман болса да, сауда жақсы, 
пайда оның ар жағында; олай болса, Кеңес 
Одағымен сауда жүргізетін мемлекеттер 
Кеңес өкіметін еріксіз танымақ болды, 
таныды. Бірақ, ол тану өз бастарының 
қамы үшін, құлқын, пайда үшін тану еді.

Жиһан соғысының артынан болған 
толас дәуір Кеңес өкіметімен уақытша 
ашық түрде қарумен соғысудың ғана 
тоқталған дәуірі еді. Әйтпесе, мәңгілік 
тоқтау, мәңгі толас емес еді.

Кәзіргі уақытта біздің мемлекетіміз  
жаңа дәуірге аяқ басып отыр. Бұл дәуір 
уақытша соғыс толасының бітіп, байлар 
мемлекеті Кеңес өкіметіне қарсы жаңа-
дан соғыс ашуға күтінген дәуірі. Олар-
дың біздің мемлекетімізбен соғысуға бет  
алғанының шет жағасын көріп те отыр- 
мыз. Қысқаша ескертіп өтелік.

 Қытай жангерлері тарапынан Ленин 
кемесінің тұтқынға алынуы, саяси қабар-
шылар мен саяси пошталардың ұсталуы, 
жанызалынның Қытайдағы өкілімізге  
шабуыл жасауы, Лондындағы сауда өкілі- 
мізге ағылшын палитсаларының жасаған 
шабуылы, ағылшынның Кеңес мемле-
кетімен қатынасын тоқтатқан араздығы, 
мұнымен сабақтас Бойкіптің оққа ұшуы, 
Ленингреттегі билорус ГПУ бастығының 
орынбасарының өлімі, тағы-тағы осы  
сияқты байлар мемлекеті тарапынан  
жасалған бірнеше жолсыздықтардың бәрі 
де жоғарғы атйқандай байлар мемлекет-
терінің соғысқа бет алған белгілері еді. 
Байлар мемлекетінің, әсіресе ағылшын- 
ның бізге қарсы істеген жаулық істері күн 
сайын қоюланып келеді.



251



252

Неліктен ағылшын бізге к(қ)атерін 
тікті, не үшін ағылшын мемлекеті бізге 
басқалардан көрі күштірек жаулық сая- 
сатын жүргізеді? Соған келейік.

 Бізге өте күшті дәрежеде жаулық  
көзбен қарап отырған ағылшын мемлекеті 
дегеннен бізге басқа байлар мемлекетінің 
достығы күшті деген сөз шықпайды. Басқа 
байлар мемлекетінің де бізге көзқарасы 
дұрыс емес. Бірақ, олардың арасында 
күштірек түрде жаулық қатерін тігіп отырған 
ағылшын. Ағылшынның жа/уы/нгерлері 
(емпериалистері), капиталшылары, ескі- 
шіл партиясы бізге өзгерлерден көрі дұш- 
пандық көзбен қарайды, оған түрліше 
себептер бар: ағылшын мемлекетіндегі 
байлар партиясының тұтынған саясаты 
мен Кеңес өкіметінің жүргізіп отырған 
саясатында от пен судай қосылмайтын 
басқалық бар.

 Ағылшын мемлекеті отаршыл, жер  
жүзін өзіне бағындыруды тілек қылған 
жангершіл мемлекет. Ағылшын мемлеке- 
тінің жинап отырған байлығы жер жүзін- 
дегі артта қалған, езілген халықтардың  
көз жасынан, бейнеттерінен шығып 
отырған байлық. Сондықтан ағылшын 
саясаты – жүз пүрсент (100%) отаршыл 

саясат. Ағылшынның көбінесе отар 
қып отырған елдері сары жыныс (ыраса) 
мен қара жыныстың артта қалып езілген, 
надан елдері. Бұларды олар ескі кезде 
сауда жүргізіп қолданып алған. Ол 
елдерге мәдениет беріп көтерудің орнына 
ағылшынның отаршыл өкіметі оларға 
апиын беріп жанын да, тәнін де улаған.

Қытайдың бала-шаға, қатын-қалаштары 
осы күнде ағылшын байларының ауқы- 
мындағы Қытай пабіректерінде апиын- 
мен уланып отыр. Міне, ағылшын мемле- 
кетінің жүргізген саясаты мен Кеңес 
саясаты от пен су сықылды қосылмайды 
деп отырғанымыз осы.

Ағылшын мемлекеті отаршыл, жан- 
гершіл болса, Кеңес өкіметі бұл екеуіне 
де қарсы, жай қарсы емес: жаулықпен 
жер жүзінен отаршылдық, жангерлік 
саясатын мүлде құрту мақсатымен 
қарсы. Кеңес өкіметі артта қалған ұлт- 
тарды ағылшын сықылды құл қылу 
емес, ұл[т] қылу саясатында. Кеңес 
өкіметі езілген ұлттардың көз жасы, 
бейнеттерімен күн көретін мемлекеттерге 
мың жылда тілек шарын қоспақ емес, 
қайта олардың қоластындағы езілген 

тап пен езілген ұлттарды азат қылу жо- 
лында жангершіл, отаршыл мемлекет- 
термен тартыспақ.

 Патша өкіметі кезінде ағылшын мем- 
лекеті Ресей мемлекетімен Күншығыс 
мәселесі туралы тез келісімге келуші еді. 
Неліктен тез келіседі?

 Тез келісетін себебі - екі мемлекеттің 
екеуінің де мақсаты бір. Мәселен: персы 
мемлекеті туралы мәселе қозғалса, ондағы 
мақсат екеуінікі де персы мемлекетін 
қалайша қанау, қалай отар қылу мәселесі 
болатын. Екі мақсат түйіскеннен кейін, 
персы елін жансыз жатқан жердей бөле 
бастайтын. Түстік персы ағылшынның 
сыбағасына тисін, сен оған тілегеніңді 
істе! Терістік персы біздің еншімізге тисін 
дейтін, сонымен жангершіл мемлекеттер 
персы сықылды отар елдерге дегенін 
істейтін: персы халқының өкіметке қарсы 
көтерілісін басуға әлекедей жалаңдатып, 
қылышын жалақтатып атты қазақ 
орыстарды қоятын, тілеген жерлеріне 
теміржол жүргіздіріп, тәуір жерлерін 
бізге сендердің пайдаланып, ел байлығын 
қанауды ескі өкімет шегіне жеткізген. 
Жалғыз-ақ отаршыл мемлекеттердің 
өзара шайқасатыны, «қайсымыздың

сыбағамыз мол болу керек, қайсымыз 
ағалық қыламыз?!» дейтін еді. Болмаса, 
езілген халықты азаттыққа жеткізелік, 
обал болды ғой, адам баласы ғой дейтін. 
Туысқандық, теңдік деген ұрандар олардың 
үш ұйықтаса ойларына кірмейтін.

Сол ертедегі күйінен ағылшын мемле- 
кеті персы халқына қожалық көзқарасын 
зорайтпаса, азайтқан жоқ. Осы күнгі 
Кеңес өкіметінің персыге ұсынған саясаты 
мен ағылшын мемлекетінің тұтынған 
саясатының арасында алыстығы жер мен 
көктей. Кеңес өкіметі персы үкіметіне 
былай деп отыр: «Біздің казіргі саясаты- 
мыз патша үкіметінің саясатына үш қай- 
наса сорпасы қосылмайды. біз сендердің 
елдіктеріңді тілейміз. Біз сендердің олжа 
қылу үшін сабақты жіптеріңнің керегі 
жоқ. Жерлеріңе көз алартпаймыз. Сен-
дерді олжа қылу үшін теміржол жүргіз-
бейміз. Қолымыздан келгенше сендердің 
шаруаларыңның гүлденіп, азулы, обыр 
капиталшы мемлекеттердің қармағынан 
құтылуларыңа мың жерден тілектеспіз. 
Біздің тілегіміз құрғақ тілек емес, сендерге 
жаулық көрсетемін деген жангерлерге ерлік 

көрсетуге дайынбыз» дейді. Әрине, 
персы мемлекетін тілге тәтті, тіске жұмсақ 
азығы қып отырған ағылшын мемлекетіне 
Кеңес өкіметінің бұл тұтынған саясаты 
жайлы тимейді. Бұл ағылшын мемлекетінің 
ішейін деп отырған асын қолынан 
қағып жібергенмен бір есеп. Ағылшын 
мемлекетіне персы сықылды езілген елді 
ойыншық қылудан бойыңды тарт, бұрынғы 
ойының да жетер! – деп шүйде көрсеткен 
болады. Сондықтан персы мәселесіне 
ағылшын мен Кеңес өкіметі еш уақытта 
келісе алмайды.

 Қытай мәселесі патша кезінде қалай 
шешілді, осы күнде қалай? – Соны әңгіме 
қылайық. 

 Қытай шаруа жүзінде артта қалған 
мемлекет болған соң, жангершіл мемле- 
кеттердің бәрінің де шабытты уақытта  
тоят алатын жемі болды. Қытайдың әлсіз- 
дігімен пайдаланып, жангершіл мемле- 
кеттер Қытайды шет пұшпақтап мүжи 
бастады. Қолды жан-жақтан салды. Кей  
бей-қе-бей, .... сықылды Қытайдың шұр- 
айлы жерлерін алып та қойды. Кейбіреу- 
лері тағы да сондай алуға ұрымтал, 
ыңғайлы тұрған жерін алып қалды.

Қайсысының болса да мақсаты Қытай- 
ды жұрындап жем қылудан тартынған 
емес. Өзара бірінен бірінің қызғаныш 
қылуы болмаса, Қытай ел болсын деген 
ой жангершіл мемлекеттерге еш уақытта 
бұйырмаған.

Патша кезіндегі Ресей мемлекетінің де 
Қытайға көзқарасы осылай болатын. Жапон 
мен Ресей арасындағы қырғиқабақтық 
Қытай жеріне таласқандықтан туатын. 
Патша Ресейі «Терістік Мәнжүр біздің 
сыбағамызға тисін, Түстік Мәнжүр сендер- 
ге тиісті болсын» деп Жапон мемлекетіне 
ұсыныс жасайтын. Жангершіл мемлекет- 
тердің Қытай жерлерінен мүше тістеме- 
гені аз болатын.

«Бей-қе-бей»-ді ағылшын алды. «Порт 
Артурды» алғаш орыс мемлекеті алып, 
орыстан жапон алды. «Есендауені» (?) 
кермен алды. Жиһан соғысынан кейін бұл 
аталған жерлердің бәрін жапон мемлекеті 
алды. Сөйтіп Қытай - жангерлерге олжа 
майданы болған. Өзара наразылықтары 
болса, олжаға таласқандықтан ғана туа- 
тын. Болмаса – көздеген мақсаттарында 
«Қытай жұрт болсын!» деген ойдан 
жангерлер аулақ болатын.

Кәзіргі Қытай туралы біздің саясаты- 
мыздың 

жолы жангерлер саясатынан атымен басқа. 
Біз Қытайды жангерлерше тілім-тілім 
қып бөліп алайық деген ойдан аулақпыз. 
Жалшылар саясаты жұмыскерлер табы- 
ның тілегін көксейді.

Тілек шарын езілген елге қосады, 
жұмыскер табы мен езілген елге жәрдем 
қолын созады. Оларды обырлардың жау- 
лығынан қорғайды.

Жалшылар саясаты - талау, қанау, алдау, 
арбау жолдарына қарсы. Бұл бағыттағы 
капитал мемлекеттерінің сайланған жауы 
біз. Біз мәңгі езілген, құлдықтан арылма- 
ған елдің қорғаушысымыз. Олармен 
өлсек бір шұқырда, тірі болсақ бір төбеде 
болмақпыз. Біз бұл турада да ағылшын- 
мен келісе алмаймыз. Қытай мәселесіне 
келгенде де ағылшынның қызыл өңешіне 
найза ұсынамыз.

Қытай халқы өздерінің алпауыт бай- 
лары мен жангершіл мемлекеттердің  
ермек қылған ойыншығы. Езілген елдің 
тағдырын қолға ұстап отырған осы айтыл- 
ған соғылғандар. Қытайдың ірі қалала- 
рында шет капиталшыл мемлекеттердің 
байлығы қожалық қып отыр. Шет мемле- 
кеттердің пабрік-зауыт иелері өз дәстүр- 
лерін қолданып, қытай еңбекшілеріне 
әмірін еркін 

жүргізіп, шалқып отыр. Қытай зауыт- 
тарындағы жұмыскерлер оларға қарсы 
өз тіршілігін қорғауға ұйымдасқан жоқ. 
Пабріктерде жұмыс істейтін жұмыскер- 
лер Қытай ауылдарынан аштық айдап 
келген, сана-сауаты ашылмаған, аш-
жалаңаш сорлылар. Пабрікте күніне 12  
сағат тынбастан жұмыс қылады. Қарсы- 
лық қылса, қамшы жейді. Күніне 30 тиын  
жалақы алады. Осы күнде Қытай жұмыс- 
керлерінің тұрмысы осындай күйде отыр.

Қытай еңбекшілерінде азаттық құқық 
атымен жоқ. Қытай мемлекетіне шеттен 
келген ақ жыныстың халықтарына тергеу, 
тию жоқ. Қытайлар шет мемлекеттердің 
жалға алып қоныс қылып отырған жерін- 
де қылмысты болып сотқа іліксе, оларға 
Қытай заңымен үкім қылмайды, ағылшын 
заңымен үкім қылады. Ағылшын адамдары 
Қытайдың тілеген жерінде қылмысты 
болып сотқа іліксе, оларды Қытай заңы- 
мен жазаламайды, ағылшын хаңымен 
жазалайды.

Жангерлер үшін қытайың адам емес: 
өлтірсін, ұрсын, соқсын азаматын құл, 
аруын күң қылсын, оған тергеу жоқ. Ал 
енді Қытай халқы тарапынан 

жаурыпалықтардың тауығының аяғы 
сынса да таудай пәле. Ол уақытта Қытай 
елінің басына қиямет-қайым орнайды. 
Біздің болар-болмас тентектігі үшін  
мыңды күйдіреді. Қылмыс басталған жерді 
ауыл-аймағымен қатынын жесір, баласын 
жетім қып шауып алады.

«Қорқақты көп қуса батыр болады». 
Қытай елі де кеудесінде жаны, қайнаған 
қаны, ер, намысы бар ел ғой, шеттің істеген 
жәбіршілігі шектен асып кеткен соң шыдай 
алмай көтеріліс жасады. Көтеріліс екі 
бағытта болды. Бірісі шет мемлекеттердің 
жангерлеріне қарсы ұлт бостандығы үшін 
көтеріліс. Бұл бағыттағы көтеріліске 
аздап болса да Қытайдың еңбекші табы 
мен байлар табының мақсатында бірлесуі 
бар. Өйткені, Жалпы Қытай ұлты боп шет 
жангерлерінен қаққы көріп отыр. Ұлт 
бостандығы үшін тартыс жангерлермен, 
олардың басқышы болып Қытай елін 
құлданып отырған жанаралдарға екеуіне 
бірдей қарсылық болып отыр.

Қытай жанаралдарды Қытай елін тілім-
тілім қылып өз билеулеріне қаратып 
бөліп алған. Жанаралдар өз аудандарына 
қарайтын елдерге өздерін патша есебінде

санайтын болған. Өз еркімен салық салып, 
жалдама әскер жасап, жалпы бұқараны 
бір шыбықпен айдап дегенін істейді. 
Жанаралдар өзара ел билеуге таласады. 
Соғысып бірін бірі жеңетін де шақтары 
болады. Жеңгені елден алдымен салық 
жинайды. Салықты бір жыл үшін емес, 
бірнеше жыл үшін алдын алады. 72 жыл 
үшін алдын төлеген жерлер де болған. 
Қай жеңгені жеңіп алған еліне басбалатып 
үсті-үстіне салықты сала беретін болған. 
Осындай уақ жанаралдардың үстінен қарап, 
әкімшілігін жүргізіп тұрған жангерлерге 
елін сатып отырған ірі жанаралдың бірі 
Жанзалін. Қытайдың жалпы қарсылық 
толқыны жангерлерге де, жангершіл 
Жанзалінге де бір бағытта болды. Бірақ, 
көтеріліс күшейе келе екбекшіл тап пен 
байлар табының тілегі ажырап, көтеріліс 
тап төңкерісіне аяқ басатындай жолдың 
сорай сайрап тұр. Оны мынадан байқауға 
болады.

Қытайдағы ұлт қозғалысында ұлы ұран- 
ның бірі жер жайында, ұран – алпауыттар- 
дың жерін, бірі жерлі байлардың жерін 
алып, жерсіз кедейлерге беру болған. 
Мұнымен қатар таза жұмыскер табының

ұрандары да қойылған: жұмыскерлер 
тұрмысын, еңбегін оңдау, капитал зорлы- 
ғынан құтылу сықылды ұрандарда да 
жарыққа шыққан.

Қара шаруалардың алпауыттар жеріне 
қол салуы Қытайда жер төңкерісін жасау- 
ға нысана болатындай түрі байқалды.

Жұмыскерлер қозғалысы – өндіріс 
орындарына ие болуды мақсат етуге 
бағыт алған түрі бар. Қара шаруалар мен 
жұмыскер табының бұл бағыты байлар 
табымен бас қосуға болмайтындығын 
көрсетіп, жалпы қозғалысқа байлар табы 
өзінен өзі осы кезде жіктеле бастаған- 
дығы көрінеді.

Ағылшын саясаты, әрине, Қытай 
бұқарасының бас қосқанын сүймейді. 
Олардың күшін азайтуға, сана-саңлағын 
тотықтыруға тырысады. Сондықтан 
олар Қытай байларын, алпауыттарын, 
жанаралдарын жұмыскер табына қарсы 
салып отыр, шамадан келсе Қытай еңбек- 
шілерінің қозғалысын басуға ағылшын 
үкіметі сайланып кіріскен.

Қытай туралы Кеңес өкіметінің 
қолданған

саясаты – Қытай мемлекетінің ұлт 
теңдігін алуына көмектес болу, Қытай 
жанаралдарын тақтан тайдару, қара 
шаруаларды, жұмыскерлерді алпауыт- 
тардың қанауынан құтқару, қара шаруа 
мен жұмыскер үстемдігін орнату болмақ.

Міне, Қытай туралы ағылшын мем- 
лекеті мен Кеңес мемлекетінің тұтынып 
отырған саясаттары. Осы тұтынған 
саясаттардың арасында келісім болар  
деп үміт етуге бола ма? Әрине ешбір 
келісім болуға мүмкін емес. Ол кімге 
болса да айдай ашық. Бұл мәселе (Қытай 
туралы ағылшын саясаты мен Кеңес 
өкіметінің саясаты) Қытай еңбекшілеріне 
де ашық. Қытайға құлдану саясатын, 
қару күшін жүргізу саясатын ерте кездегі 
патша үкіметі де, кәзіргі ағылшын үкіметі 
де бір дәрежеде қолданып отыр. Қару 
күшін қолдану туралы олардың Қытай 
үкіметімен жасаған шарттары бар, ол 
шарттарды Кеңес өкіметі отқа өртеп  
отыр. Кеңес өкңметі Қытай халқын қару 
күшімен бағындырып, құл қыламын деп 
отырған жоқ, ұлт қыламын деп отыр.

Ағылшын мемлекетінің зорлығына 
көнбей өз тақдырын өздері шешеміз 
деген халық толқыны осы күнде ағыл- 
шын жангерлерінің арқасына аяздай 
батып барады. Егер Қытай еңбекшілері 
тілекті ісін істеп, Қытайда төңкеріс жасап, 
ағылшын жангерлерін араларынан қуып 
шықса, жангерлерге көр қазылатындай. 
Өйткені, Қытай төңкерісін өкшелеп күтіп 
тұрған жангерлерге қарсы оғын безеп, 
найзасын кезеп тұрған, мәңгі ағылшын 
жангерлерінің бұғайында келген үнді 
(Үндістан) еңбекшілері олар тұр. Оған 
жалғас Түстік Апірике, Мысыр халықтары 
және тұр. Бұлардың бәрі де ағылшын 
жангерлеріне жайлы тиетін жау емес.

Осының бәрін көргеннен кейін ағыл- 
шын жангерлерінің шабына от түсті.  
Жаны түршігейін деді. Бар күшті Қытай 
елін бөліп жаруға Қытайдың алпауыт, 
байларын, жанаралдарын мәпелеуге, 
Жанзәлінге жағынуға жұмсады. Қытай 
еңбекшілеріне бұлардың үстемдігін 
бұрынғыдан мың есе күшейтудің жолына 
кірісті. Бірақ, халық толқыны оған басы- 
латын емес, күн сайын өрлеп күшейіп

келеді. Халықты бастаған Уқан сықылды 
төңкерісшіл ерлерге шығып отыр. Жан- 
зәлін ағылшын жангерлеріне қандай 
болса, Уқанды Кеңес өкіметі сондай көріп, 
төңкерісшіл еріміз деп оның тілегін тілеп 
отыр.

Ағылшын үкіметі біздің іске саяса- 
тымызбен де егесіп отыр. Біздің шаруа- 
мыздың күн сайын өсіп көтерілуі, 
ағылшын сықылды үкіметке шабытын 
салмауы, өндіріс саймандарының өзінен 
табылуы, ағылшын пабірікшілерінің пай-
да түсіретін өрісі болмауы ағылшынға 
осал соғып отырған жоқ. Ағылшын үкіметі 
бізді өз бетімен шаруасын түзейді деп 
ойламады. Бізді артта қалған, кірең егін-
шілік кесібін қолданатын, біздің жасап 
шығарған зауыт-пабіріктеріміздің мәшина 
саймандарына ділгер болады деп біледі. 
Біз шаруа жағынан ағылшын байлары-
ның ол үмітін ақтамадық: өнерлі кесіпті 
өз отанымызда жасадық. Ағылшынның  
бізге ұсынатын өндіріс зауыттарын өзіміз 
де жасап жатырмыз. Сондықтан омы  
күнде ағылшын мемлекетінің біз туралы 
ойлаған ойы босқа шығып отыр.



279



280

Жер жүзі капиталистері біз туралы не 
ойлап келді? – Капиталшылардың ойла- 
ғаны – Кеңес өкіметін оңай-ақ өзімізге 
бағындырып аламыз деп ойлады. Жер 
жүзі шаруасының тетігі біздің қолы- 
мызда, шет мемлекеттің қарызынсыз 
Кеңес өкіметі шаруа жүргізіп көрсінші! 
Ал енді әңгіме қарыз туралы болса, біз 
Кеңес өкіметіне бұрынғы батса үкіметі 
кезіндегі ескі соғыс қарыздарын төлейьін 
болмаса, жаңадан қарыз бермейміз» 
деді. Жасыратын іш нәрсе жоқ. Біз шет 
мемлекеттің қарызынсыз ірі өндіріс 
істерін жүргізу аса ауыр жұмыс екенін  
өзіміз де ойладық. Әсіресе шаруа 
күйзелушілігіне ұшыраған біздің мемле- 
кетіміз шеттен қарыз алмай ірі өндіріс 
кесібін жүргізу шетін болар деп ойла- 
дық. Бірақ, біз ойлағанмен бізге шеттен 
қарыз беретін ішбір мемлекет болған 
жоқ. Сонсұң біз қолды босқа қуысырып 
қарап отырмадық. Ірі өндірісті өз 
күшімізбен жүргізудің талабына кірістік. 
Талабымыздың тауы шағылған жоқ. 
Ойлағанымызға ақыры жеттік. Ірі 

өндіріс кесібіне өз күшімізбен негіз 
құрып, өнеріміз осы күнде өрлеп келеді, 
шүкіршілік. «Шаруамызды жүргізе алмай 
жатырмыз, бізді қайтесін!?!» деп капи-
талшыларға жүз салып телміргеміз жоқ, 
олардың табасына жолыққамыз жоқ.  
Қайта олардың шаруасымен біздің шаруа-
мыз тең түспесе, кем түскен жоқ.

Осы күнде Кеңес өкіметінің ірі өндіріс 
шаруасы жағынан қандай дәрежеге 
жеткенін айдай әлем көріп отыр. капи- 
талшы мемлекеттердің баспасөздері бір 
кезде өсек те таратты. Кеңес өкіметі 
шаруа күйзеушілігінен құлады. Дағдарыс 
басталды деді.

Шеттегі сотсиал-демокіреттер де. 
Бұл өсекке жан беріп үн қосты. Шет 
мемлекеттердің жұмыскерлерін Кеңес 
өкіметінен жеркендірмек болды. Бірақ, 
істің ақтығы олай бор шықпады. Өтіріктің 
құйрығы бір тұтам деген ғой, кәзір шет 
мемлекеттердің жұмыскерлері Кеңес 
үкіметінің шаруашылық жүргізуде қай 
дәрежеде жоғарылағанын өз көздерімен 
көріп отыр. Капталшы мемлекеттердің

баспасөздері Кеңес өкіметін он жерден 
ант етсе де нанбайтын дәрежеге жет-
ті. Ресей жұмыскерлерінің өз тұрмысын 
өзі жасап, өнерлі кесіпті өз қолдарымен  
орнататынына байлар мемлекеттері  
жұмыскерлерінің әбдән көзі жетті. Соңғы 
кезде шет мемлекеттердің жұмыскерлері 
Ресейге әдейі арнап келіп, көріп те кетіп 
отыр.

Кәзір дүние тарихында капитализмнің 
құлауға бет алып, сотсиалдық шаруасы- 
ның көтеріле бастағанын көріп отырмыз. 
Ағылшын мемлекеті өткенді кері қайта-
рамыз, тасқынды өзеннің ағымына қар-
сы тұрамыз деп отыр, өзеннің суын еріс 
ағызу табиғат заңында болған емес. Өмірі 
өшіп, отын таусылып құрып бара жатқан 
капитализмді жас алып сотсиализмге  
қарсы қоюы - ағылшын жангерлерінің  
суға кетіп бара жатқанда тал қармаған-
дығы. Ағылшын капиталшылары жаңа- 
дан базар ашпақ. Жасаған тауарларын  
өткізуге өріс ашпақ. Базарға өріс ашу  
үшін тауарды арзандату керек. Тауарды  
арзандату деген сөз тауарды жасаушы  
артық пайда алмай, өз бағасымен өткізу  
деген болады. Оған капитал-

шылардың мырзалығы жете қояр ма екен? 
Олай болса, ағылшын тауарының өріс 
табуы да күдікті мәселе. Және бұл турада 
бір ескертетін нәрсе – тауар қымбат болса, 
жұмыскерлердің тұрмысы нашарлайды. 
Тауар қымбат болса, қара шаруа мен 
жұмыскерлердің арасындағы қатынас 
үзіледі. Біздің тауар бағасын кеміту керек 
деген ұранымыздың түпкі мақсаты жұ- 
мыскер мен қара шаруаны байланыс- 
тыру, жұмыскер тұрмысын түзеу болып 
шығады. Ағылшын мемлекеті тауарды 
арзандатамыз десе, пайда тілемейді, өзіне 
залал тілейді. Мұндай залалға ағылшын 
пабірікшілері аяқ баспайды. Әйткенмен 
ағылшын мемлекетінде де тауар бағасын 
арзандату керек деген ұран бар, тауар 
бағасын арзандатып та отыр. Бірақ, 
олардың тауар бағасын арзандатқандағы 
мақсаты – жоғарғы айтқан дүние базары- 
нан өріс алу, оның үшін өзі сықылды қу 
мүйіз ірі мемлекеттермен базарға таласу 
керек. Базарды өзіне аудару үшін тауар 
бағасын арзандату керек. Ағылшын 
тауарының арзандауы өзі сықылдылармен 
бәсекеге түскендіктің нәтижесі. Тауар 
арзандатудың бұдан басқа да жолдары 
болуға мүмкін. Ескі

өндіріс ісіне жаңадан мол қаржы салып 
арзандатуға болар, болмаса – жұмыскер- 
лердің жалақысын кемітер, осы реттермен 
арзандатар. Бірақ, бұлайша арзандату ұзақ 
өмірлі арзандату емес. Мұның да құйрығы 
бір тұтам.

Мен шетке жолаушылық қылып бар- 
ғанда Әмірикенің бір ақылды капитал- 
шыларын көрдім. Олар тауар арзандату 
туралы не дейді десеңізші?!? - «Кеңес 
өкіметінің салқыны Жаурыпаға (Ауропа 
немесе Еуропа) да тие бастады. Тауарды 
арзандату, жер жүзі базарынан бәйге алу 
Жаурыпа мемлекеттеріне әбден керек.  
Жаурыпа мемлекеттері тауарды арзанда- 
там десе, жұмыскерлер тұрмысына қысым- 
шылық келтірмеске болмайды» дейді. 

Ендеше сол қысымшылықты капитал 
мемлекеттері жұмыскерлерге жүргізіп 
отыр. Ағылшында жақын арада кен жұ- 
мыскерлерінің ереуілі болды. Ереуіл нелік- 
тен болды? Кен жұмыскерлерінің жала- 
қысын кеміткендіктен болды. Ағылшын 
мемлекеті дүние базарында өзінің тұрғы- 
ластары Әмірике, Кермен (Алмания немесе 
Германия), Пырансұз мемлекеттерінен 
асып барып тас көмір кенін арзан бағамен 
өткізу үшін

олай қағыстырып, былай қағыстырып 
көмірді арзандатудың жолын іздегенде, 
оңай жол жұмыскерлердің жалақысын 
кеміту болып шықты. Капиталшылардың 
бұл зорлығы жалпы жұмыскерлерге 
жайлы тимеді. Жұмыскерлер ұйымдасқан 
түрде үкіметке қарсы көтеріліс жасады. 
Көтеріліске ұлы бағыт берді. Жеке бір 
ауданның жұмыскерлерінің ғана тұр- 
мысы күйзелгендіктен шығып жатқан 
көтеріліс емес, жалпы жұмыскерлер 
капиталшылардың қанауына төзе алмай 
тұрмыс тартысы арқылы болған тап 
көтерілісі болғандығы аңғарылды. 
Капиталшылардың өздері де солай ұқты. 
«Ойда онның мүйізі сырқыраса, қырда 
қырықтың мүйізі сырқырайды». Тап 
ұранымен тартысқан ағылшындағы кен 
жұмыскерлерінің ұранына Ресей жұмыс- 
ерлері де үн қосты. Жәрдем қолын созды, 
капиталшыларға еңбекші таптан қанды 
қолыңды әрі тарт деп шүйде көрсетті. 
Сөйтіп ағылшындағы кен жұмыскер- 
лерінің көтерілісі түбін тексеріп 
келгенде ағылшын байлары мен орыс 
жұмыскерлерінің тартысы боп шықты. 
Мұны ағылшын мемлекеті ашық ұқты.

Міне, жоғарғы айтқан себептер ағыл-
шын мен Кеңес өкіметінің арасын күннен 
күнге шиеленістіріп барады. Екеуінің де 
тұтынған саясаттарында ешбір қабысар- 
лық жері жоқ. Бір бірінің арасында 
қайшылық, арбасу күнен күн күшейіп 
келеді. Және ағылшын капиталшылары өз 
күштерінде есепке ала бастады. Өздерінің 
өлім алдында тұғанын аяғын қадам басса-
ақ көріп отыр. Жау алыстан емес, жақын- 
нан шығатынын айқын сезді. Оған түркі 
болатын Ресей жұмыскерлері екенін тағы 
көрді. Жиһан соғысының толасы Кеңес 
өкіметінің пайдасына бола беріп, оны 
есебіне капитал мемлекеттері күн сайын 
әлсірей беретіндігін байқады. Ағылшын 
капиталшыларының көзіне ажал елестей 
бастады. Ағылшын капиталшылары жан 
ашығын немен тындыру керек, әрине, 
мәселе ашық: тезінен Кеңес өкіметіне 
жаулық саясатын күшейту керек, өзіне 
көмектестер іздеу керек, бізге жаулық 
қылатын мемлекеттермен үндесу керек. 
Ағылшын капиталшылары сонымен бізге 
қарсы жорық майданына шыққалы отыр, 
шығып та отыр. Біз оны ашық көріп 
отырмыз.

Бірақ, жаушырамаймыз. Біз тиыш- 
тықты, бейбіт өмірді тілейміз, бізге 
бітім керек. Ағылшын ескішілдерінің, 
ағылшын капиталшыларының ежелден 
істеп келе жатқан зорлық-зомбылық  
істері жылаған жас, аққан тер, шеккен 
бейнетпен азықтанып, у жалап келе 
жатқаны бізге аян, ашық. Әйтсе де 
біз соның бәрін көріп, біліп тұрсақ та 
«Келсең, кел!» деп жаулық іздеп отырған 
ағылшын мемлекетіне сойылымызды 
ала ұмтылмаймыз. Олай ұмтылу ерлікке 
жатпайды, есерлікке жатады. Бізге ырыс 
тиыштық. 

Бейбіт өмір біздің бойымызды өсіріп, 
бұғанамызды қатыра береді. Біз жыл  
тиыш жасасақ та бізге алыптың күші 
бітеді. Бір жыл бұрын біз бұл кездегіден 
анағұрлым нашар едік. Енді екі жасасақ, 
бұдан да артық күшейеміз.

Жиһан соғысының толасы ағылшын 
капиталшыларына жан ашығын тудырды 
деп жоғарыда айттық. Сол айтқанымыз  
әлі де айтқан, ағылшын капиталшыларын

былтырғыдан биыл, биылғыдан ке-
лер жыл қауіп-қатерге түсіріп барады. 
Былтыр жоқ кен жұмыскерлерінің көтері- 
ліс биыл пайда болды. Бұл көтеріліс ағыл- 
шын капиталшыларының шаңырағын 
шайқалтты. Саудасына зарар келтіріп мул- 
лиендеген сом шығынын шығарды.

Қытайдан сүріліп тағы шықты. Ағыл- 
шын жұмыскерлері жалпы оянған күйге 
жетті. Ағылшын байлары жауды алыстан 
іздемесе де жарайды.

Әйткенмен ағылшын мемлекеті білегін 
бізге сыбанулы. Өздерінің кәтерлі күйінен 
құтылу үшін жұмыскерлерді естен тан- 
дыратын ойран заманды жеделдеткісі 
келеді. Бірақ, бізге леп бермеліктің керегі 
жоқ. Олардың асыққан ісін біз кешеуілетуге 
тырыссақ, сол қайырлы.

Ағылшын капиталшылары жайсыз күй- 
ден құтылуға бар күшін жегуге кірісті. 
Бізге қарсы жарақтанып жатыр. Олардың 
ендігі табан тіреген тиянағы – соғыс.

Ағылшын капиталшылары кәзір де 
бізбен соғыса алар ма, кәзіргі соғысында 
бізді киіп кетуге қисыны бар ма? – Жоқ. 
Себеп не десеңіз?

Кәзіргі соғыста ағылшын жұмыскер- 
лері бізбен соғысуды сүймейді, соғы-
сұға қарсы болады. Соғысқан күнде 
ағылшынның күші жалдамалы әскер 
болуға тиіс. Жалдамалы әскерді жалдап 
үлгергенше біраз уақыт өтуге тиіс.

Бізбен ағылшынның жұмыскерлері 
соғысуға қарсы болуы былай тұрсын, 
ағылшынның уақ байлары да соғыспай- 
ды. Бұл екеуі былай тұрсын, бізбен 
ағылшынның орта ауқаттылары да соғы-
суды қабылдамайды. Өйткені, олардың 
есінен әлі жиһан соғысының берген әсері 
кете қойған жоқ. Жиһан соғысының 
оларға берген пайдасы қанша? Жасылы 
жарға, қызылы қырға кетіп қамытшылық 
көргеннен басқа не рахат көрді? Жиһан 
соғысының тұралатып кеткен табы – 
жұмыскерлер мен орта шаруалар болды. 
Қоластында тұрған мемлекеті жеңсе де, 
жеңілсе де, бұларға пайда тиген жоқ. 
Жеңген мемлекеттерде соғыстан пайда 
көрген жалғыз-ақ ірі капиталшылар. 
Өткен жиһан соғысы қай мемлекеттің 
болсын орта шаруалары мен жұмысшылар 
табына үлкен сабақ болған; олардың 
соғыс десе аза бойы тік тұрады. Олар 

соғыс тілегендерге «Жау тілегенге жасыл 
түссін!» деп қарғағаннан басқа айтары  
жоқ.

Ағылшын мемлекеті бізбен тұп-тура өзі 
қолма-қол соғыса алмайды. Ол соғысқа 
алдымен өзімен сыбайлас өз ауқымында 
жүрген бай мемлекеттерді, ағылшынның 
«ақ» дегенін алғыс, «қара» дегенін қарғыс 
көріп отырған мемлекеттерді айдап  
салады. Алдымен соғысқа өзін ұсынбайды. 
Онысы бізге осы күнгі ағылшынның өмір 
жүзінде қолданған саясатынан айқын 
көрініп отыр. Бірақ, ағылшын мемлекеті 
маңайындағы мемлекеттерді малданса да 
олардың соғысқа шынтуайтқа келгенде 
шыға қоюы екіталай. Жайшылықта ағаш 
қамшы көп болып, аттанарда жоқ болып 
шықпасына кімнің көзі жетеді?

Өйткені, соғыс деген айтуға оңай болса 
да, іске келгенде қиын ғой. Батырға да 
жан керек емес пе?! Оның үстіне қай 
мемлекет болса да баяғы жиһан соғысының 
дәмін татып қалды. Қызулықтың арты 
аяншақтық тудыратын әдеті бар ғой, осы 
күнде жұрттың көбі аяншақ болып қалды. 
Кім болса да бейбіт өмірді мақсат қылады. 
Және

Кеңес өкіметіне қарсы соғыс ашу деген- 
ге байлар мемлекеттерінің қайсысы болса 
да ойланып қарайды. Неге десеңіз, Кеңес- 
пін соғысу екі жиһанның соғысы болайын 
деп отыр. Бұл соғыс жеке мемлекет соғысы 
емес, тап соғысы. Езілген тап пен езген 
таптардың соғысы. Бұл егес тез біте қоятын 
оңай егес емес. Кеңеспен соғысамын деген 
мемлекеттің қайсысы болса да өшпейтін 
отқа тиетінін жақсы біледі. Болмаса, 
байлар мемлекеттері бізді аяп жүрген жоқ. 
Осы күнге шейін күйбең күйде жүруі – 
кәзіргі біз айтып отырған жайды есепке 
алғандықтан.

Ағылшын мемлекетінің тағы бір күткені 
жалпы байлар мемлекетінің бірауыз- 
дан бірігіп, ұйым жасап «коммунизмге 
қарсылық» қылуы. Байлар мемлекетінің 
газеттерінде мұндай ұры күйпе сөздің 
шеті көрініп те қалған. Жер жүзіндегі 
байлар мемлекеті бірігіп Кеңес өкіметін 
құртудың шарасына кіріседі дегенді де 
сөйлеген. Әрине, мұндай тақырыптарға 
сөз жазу байлар сөз жазушыларының 
тамақ табуға тапқан лажы болмаса, өмірге 
кенеулігі шамалы.

Байлар мемлекеті ондай мақсатқа іс 
жүзінде кірісе алмайды. Кіріссе, баяғыдан 
бері қайда жүр? Олар шынтуайтына 
келгенде қалталарына қарайды. Сылдыра- 
тып тиын санайды. Олардың бірлігі  
тиынға байлаулы. Соғыс болса, кімнің 
тиыны аз, кімдікі көп шығады? Олардың 
бірігуге келгенде табан тірейтін тиянағы 
осы. Олар бұл жағына келгенде сүйекке 
таласқан иттей өзді өзі жұлқысады. Мұны 
біз өмір жүзінде көріп келеміз.

Жақын арада сол ұйым жасап, бал  
жаласамыз деп отырған байлар мемле- 
кеттерінің газеттері былай деп жазып 
отыр: «Бір жасырын жасалған пыланды 
пырансұз астанасы – Пәріж қаласын 
соғыс ғазының күшімен күл-талқанын 
шығарып, жоқ қып жіберу жобасы түзіл- 
ген». Міне сізге дәлел керек болса, сыр- 
тынан тап-тату ғана отырған байлар 
мемлекеттері ішінара татулықты қалай 
ойлап отыр?! Олап сырт көрініске бір-
біріне құшағын жайып тұрса, «құшағында 
қанды пышағы» дайын тұрады. Ағылшын 
пырансұздың астанасын талқандаймын 
деп жасырын пылан жасаса, ағылшын- 
ның астанасы Лондынды пырансұздар да 

талқандауға жасырын пылан жасаудан 
аянайын деп отырған жоқ.

Жер жүзі шаруасына қожалық жүргізу- 
ге ағылшын мен пырансұз мемлекет- 
терінің арасында жасырын тартыс қашан- 
нан болып келеді. Бұл турада бұл екі 
мемлекет ежелден біріне бірі сенген емес. 
Пырансұздың соғыс қаруын көбейтуіне 
ағылшын мемлекеті дұрыс қарап отырған 
жоқ. Ашып айтпаса да менің сыбағама 
ортақ боласын ғой дегенді ойламай отырған 
жоқ. Пырансұз бен Кермен арасында да 
жап-жақсы қырғиқабақтық бар. Неміс 
байларына да тамақ құлқын керек сияқты.

 Кермен мен Полшеде біріне бірі «сені 
ме» деп оқты көзді қадасып тұр. Терістік 
ӘМірике мен Жапан арасында да қыл 
өтпейтін татулық барлығы көрінбейді.  
Жер жүзі шаруасына қожалық қылуға 
Терістік Әмірике мен ағылшын бәсекесі 
– ашықтан ашық көрініп отыр. Міне, 
осы сықылды байлар мемлекеттерінің 
арасындағы бір біріне қырғиқабақтық 
дүние жаратылғалы жойылған емес. 
Бұл кезге дейін жойылмаған алалық 
кәзіргі кезеңде оңай жойыла қояды



307



308

деп айтуға мүмкіндік жоқ. Байлар мем- 
лекеттерінің қайсысы болса да сауда 
жүргізгісі келеді. Өнерлі кесіптерін 
бірінен бірі асырып күшейіткісі келеді. 
Базар майданын өздеріне қаратқысы 
келеді. Байлар мемлекеттері тарапынан 
базарға таласу, артта қалған надан елдерді 
таламақайға салып олжалау капитал 
мемлекеттерінің маңдайына басылған 
еншісі. Бұл қалып жер жүзінен атымен 
жангершілік жойылмай тұрып қала 
қоймауына тарих куә.

Базарға таласу алдағы улы мәселенің 
бірі. Бәсеке күшейіп келеді, алдағы жыл- 
дарда шаруа дағдарысына кездесіп қалма- 
сына қай мемлекет болса да ұмытылады. 
Жақын арада болған Женебедегі жер 
жүзінің шаруа конперенсиясы нені 
көрсетеді? 

Ағылшын мемлекетінің бізбен сауда 
қатынасын үзуі өзіне жайлы тимегендігі 
байқалды. Байлар мемлекетінің өкілдері 
қайссы болса да біздің өкілдерді шаруа, 
сауда қатынасын жасау турасында маң- 
дайдан сипап, мәпелей бастады. Біздің 
ұсынысымыздың бетін ашық қайтармай- 
тындығы байқалды.

Бізбен ағылшын араз болды екен деп 
сауда

қатынасына келгенде еш қайсысы бізге 
сырт беретін түрі жоқ. Неліктен байлар 
өкілдері бізді мәпелеп отыр деп ойлай- 
сыздар? Себеп ашық. Баяғы біз айтқан 
«базар» бұл жерден келіп тағы солаң ете 
түседі. Саудагерлер алушыға жыдмаң 
қақпай тұрғанын кім көрген? Қорытып 
келгенде, бізді мәпелеудің түпкі мәні 
осы. Бұл жерге келгенде көп сатушылар 
алушыларға жалтақкөз болмайынша 
шарасы жоқ. 

Соғыс оңай жұмыс емес. Кәзір соғыс 
жариялай қою кімге болса да жеңіл 
соқпайды. Бірақ, соғыс даярлану байлар 
мемлекеттерінің арасында күшті. Әсіресе 
ағылшын мемлекетінде. Байлар мемлекеті 
бізге істейтін жаулығының шет жағасын 
көрсете бастады. Жаулықтың шеті  
соғысқа ірі себеп бірден тумайды, ішінде 
жаулық ниеті бар мемлекеттер қашан 
да болса уақтан бастайды. Соғысатын 
мемлекетіне келетін аз зиян болса да 
көздеп тұрады, қағып кетпе, соғып 
кетпе, жұлып кетпе тентектері болады. 
Көпір бұзу, көп жиылған үйлерге бомба 
тастау, ауа жайылған адам болса өлтіріп

кету сықылды істер басталады. Мұндай 
істер біздің жау мемлекеттеріміз тара- 
пынан соңғы жылдарда істеліп келеді. 
Мысалы, Полшедегі өкілімізді бір бұзық 
атып кетті. Бұл істі сыртқы ресми жағы- 
нан қарағанда, мемлекет атынан істеген 
іс емес, жай жеке бір бұзықтың ісі. 
Оны өзіміз де бұзық деп отырмыз деп 
Полше үкіметі сот арқылы жазалап, түк 
сезбегендей күйде қалып отырды. Бірақ, 
мұны жеке бұзықтың ісі деуге болмайды. 
Мұнда саяси астар жоқ деп ешкім де  
айта алмайды.

Биыл жаз Ленингірет құлыбына бомба 
тасталды. Мұны да істеген жеке бұзықтар 
болды. Мұнда да саяси астардың барлығы 
аңғарылды. Біздің зауыт-пабіріктерімізде 
де бірнеше рет бассыздықтар болды. 
Зауытты өртеген, жүріп тұрған машинаны 
тоқтатып тастаған сықылды істер бай- 
қалды. Мұндай істерде де саяси астар бар. 
Түбін тексергенде мұндай бейбастықты 
істеп отырған біздің жұмыскерлеріміз 
емес, оларды басқыш қылып жасырын 
жаулық жүргізіп жүрген дұшпандарымыз. 
Болмаса, біздің жұмыскерлеріміз қарадан 
қарап тұрып өз ісін өзі бүлдірмейді.

Байлар мемлекеті бізді түрлі жақтан 
қысып қоршамақшы болды, біхдің 
ұрысымызды, олай-бұлай бұлтармастай 
қып тарылтуға талай шаралар істеді. 
Ақша жағынан да, шаруа жағынан да бізді 
тұралатып қансыратуға жолдар іздеді. 
Бізді байлап мемлекеттерінің сол дәреже- 
де торитын не көз құны қалды дейсіз? 
Мұның бәрі де, кәзіргі саяси тілмен 
айтқанда, соғысқа әзірлену боп шығады. 
Капиталшы мемлекеттердің бізге қарсы 
соғысуға дайындалуында ешбір шек жоқ. 
Бұл екі жерде екі төрт болып шеліген  
мәселе. Бірақ, бізге соғыстың қашан баста- 
латыны, қалай басталатыны, жау оңынан 
келе ме, солдан келе ме, болмаса алдан  
не арттан ба? Қай түрмен бізге соқтығады? 
Мұны біз кәзір айта алмаймыз. Сондық- 
танбіз де жауымызға қарсы қарауылды  
бір жақтан қоймай, әр жақтан айнала 
қоюымыз керек. Бұлт жамылып, мұз 
төменіп соғысқа қарсы біз де соғысқа жаб-
дықтануымыз керек. Ұлы жорық зама-
ны туғалы тұр. Еңбекші ел, туыңды берік 
ұстап сақтану керек... сақтану керек. Бай-
лар мемлекетінде бізге жаулық ісін жүр-

гізіп отырған кілең байлар табы. Олардың 
жұмыскерлерінің көзқарасы біхге екінші 
түрде деп жоғарыда мен айтып өттім. 
Басқа мемлекеттердің жұмыскерлері бізді  
әдейі арнап келіп көріп кетіп отыр. 
Олар біздің өнерлі кесіп аудандарының 
күшті жерлерін бақалшағына шейін 
тексеріп қарады; Ленингрет, Мәскеу, 
Донбас, Қапқаз сықылды жерлерімізді 
түгел аралады. Біздің жайымызға шет 
мемлекеттердің жұмыскерлері біздің өз 
жұмыскерлерімізден артық таныс. Биыл 
шет мемлекеттерден келіп бізді көріп  
кеткен жұмыскер өкілдері біздің жайы- 
мызды қайтқаннан кейін елдеріне таныс- 
тырып жатыр. Әмеріке жұмыскерлері, 
Кермен жұмыскерлерінің өкілдері өз 
жолдастарының (жұмыскерлердің) жиы- 
лыстарында ауыздарынан суы ағып 
мақтаған. Жұмыскер жұмағы Ресейде 
деген. Бұлардың жасаған баяндамала- 
рында крестиандер союзы, католик 
жұмыскерлерінің ұйымының мүшелері 
түгел болып, олардың біз туралы апарған 
сүйінішті хабарларын қуанышпен қарсы 
алған.

Мұны байлар мемлекеттерінің саяси 
басшылары жақсы көріп отыр. Сондықтан 
олар бізбен қатынасу жағынан бойларын 
алыс салғысы келеді. Ағылшын мемлекеті 
бізбен қатысаны үзгенде сауда жағынан 
үзгісі келмейді, саясат жағынан үзгісі келеді. 
Бізді осы ойлаған жеріне келтіру үшін  
араздық жариалап қарадай талдырғысы 
келеді. Ең болмағанда шаруа, сауда қаты-
насын жасалық деген сөздерімен өз ауыз- 
дарынан шықсын дейді, ол қулықты біз 
көрмей отырған-ау! Ағылшынның бұл 
қулығы – баланың суға сүңгіп «мен қалай 
суға сүңгігішпін» деп мақтанғаны сияқты. 
Біз ондай қулықты көрмей жүрген-ау! 
Біз байлар үкіметінің талай қулықтарын 
білеміз. Сондықтан біз ағылшынмен саяси 
шарттарфымызды араластырмай, құр 
әшейін сылдыр сауданың өзін ғана жүргіз-
бейміз. Сауда қатынасының болмауынан 
кімнің залал тартатынын түбінде көрер-
міз. Бізге жайсыз тиер ме екен, ағылшынға 
жайсыз тиер ме екен!

Байлар мемлекеттерінің бізге ақша  
қысымшылдығын жүргіземіз дегені бізді 
ақшадан тарытқызуды мақсат қылып, осы 
жағынан талмаусыратамыз дегені. О да бос

қиыл. Ақшадан зәру тосамыз деген сөз 
– сауда қатынасын тоқтатамыз деген боп 
шығады. Сауданы тоқтатуға байлар мем-
лекетінің қайсысының ерлігі жетеді дейсіз. 
Атамаңыз, бізбен сауда қатынасын тоқта-
тамыз деп байлар мемлекетттерінің нақ 
есінен айрылып қалған біреуі болмаса, есі 
дұрысы еш уақытта айтпайды. Олай болса, 
еш уақытта біз ақша зәрушілігін көрмей-
міз.

Бізбен соқтығуға ендігі бұларда қалған 
жалғыз жол – жоғарыда айтып өткен  
қараңғы ұрлық. Мемлекет атынан емес,  
жеке бұзықтардың атынан тиіп-қашпа за-
рар келтіру. Ол жағынан сақтану бізге  
оңай,  ол сықылды істерді жүргізу оларға 
қиын. Саяси басшыларымыздың басын  
көздеумен бізді қорқытамыз десе, біз одан 
қорықпаймыз, ол біздің көрмей жүрген 
қоқайымыз емес. Бір тізеден қан кешіп,  
аспаннан оқ жауған шақта да аман құтыл- 
ғамыз. Жұмыскер табының атасы Ленин- 
нің жолына талай жасырын қастық қылған 
дұшпандарымыз болған, талай тар жол, 
тайғақ кешуді бастан кешіргеміз, сол 
шақтарда да сақтанудың әдісін тапқамыз. 
Бас-көз десіп байқасудан қашатын біз жоқ.

Жоғарыда айтқанымыздың бәрі де бізді 
қалайда ашындыру, бізді сондай уақ істер-
мен мазалап естен тандыру. Біздің шы- 
дамдылығымызды сынау. Бірақ, біз олар-
дың сынына құрал бола аламыз. Біз жұмы-
скер, қара шаруалардың залалына, олар- 
дың босқа қанын төгетін жерге, мемле-
кетімізге келетін зәредей залалға аяқ бас-
паймыз. Біз уақ тәлкекке ақылымыздан 
адаспаймыз. Біз жер жүзінің тап тартысы-
ның майданы құрылса, сонда ғана терең 
теңіздің тебіренгендей боп, естен адаса-
тын қиямет-қайымды жаулық тілеп оты-
рғандардың өздеріне орнатарлық боп бір-
ақ қозғаламыз. Оны капитал мемлекеттері  
өздері де байқайтын шығар. Жиһан соғы- 
сы кезінде немістер айтатын еді: «Бұл 
соғыстан жүлде алатын мемлекет шыдам-
ды, есінен оңай айрылмайтын мемлекет 
болады» де еді. Сол айтқандай, біз де шы-
дау жайын білеміз. Осы күнгі жан-жағы-
мыздан бізді ашындырамыз деп саясат 
жүргізіпм жатқан жау мемлекеттердің уақ 
тәлкегіне сасып отырғамыз жоқ, бүйре-
гіміз бүлк еткеніне не дейсіз?!

Біздің бітімшілікті ұсынып отырғаны-
мыз саспаудың 

нысанасы. Мұны біз байлар мемлекетіне 
қай шақта болса да айта аламыз. Біздің бір 
мақтанарлық өзгеше сипатымыз – өзімізге 
өзіміздің сеніміміз күшті. Біздің жұмыс- 
кер – қара шаруаларымыз үкіметке зор 
сеніммен қарайды. Өздеріне қауіпті тар 
кезеңдерден құтқаратын  өз үкіметі екенін 
ашық біледі. Оны олар тәжірибе жүзінде 
көріп отыр.

Өткен кездегі шаруа дағдарысынан құт- 
қарған, ашаршылықты сейілткен, ауру-
дан арылтқан, жауынан сақтаған қырағы 
үкіметін еңбекшілеріміз жақсы таниды.

Байлдар мемлекеттерінің бізді оңай 
ашындырамыз деуінің құрғақ қиал екенін 
жоғарыда айтып өттік. Оңай тілкекке бол-
майтындығымызды білдірдік. Біз бұрын 
аздап ақ көңілдік қылғандай болдық. Есі-
гіміз келген адамға ашық, қақпағыз кіліт-
сіз болып, аз-мұз қарсы келгенді қайырмай 
кеңдік қылған шақтарымыз болды. Сол 
кезде біздің арамызда күле кіріп күңірене 
шыққандар болды. Ара-тұра дұшпандық 
мінез көрсетіп жүрген сондайлар. Біз енді 
ондай сұмдардың қит еткенін білеміз.

Енді біздің құлыптарымызға бомба  
тастаушылар, бейсау жүрген адамдары- 
мызды торушылар айағын байқап басар. 
Жолына қақпанның құрылғанын жақсы 
білер. Бізде ақбейілдікті орнына қарай 
істерміз. Кім болса, соны дос көріп құша- 
ғымызды жаймаспыз. Біз сотсиалдық 
өмірді қорғай білерміз. Бейбітшіліктің аз 
қалғанын көріп отырмыз. Бейбіт өмір бір-
неше айға созылар ма, болмаса бірнеше 
жұмаға созылар ма, ол әзірге айқын мәлім 
емес. Сондықтан, біз дұшпанымызға қарсы 
толық күтіне білуіміз керек. Ішкі күшімізді 
арттыру қажет. Тезірік зауыт-пабірік-
терімізді жасап, маңызы тәуір тауарлар-
ды мол қып шығарып тастау керек. Ұйым 
тәртібімізді бұрынғыдан да күшті жасауы-
мыз қажет.

Жұмыскер табы қожалықты өздерінің 
темір тәртібі арқасында алған. Сондықтан 
бұрын біздің тәртібіміз жай темір ғана бол-
са, енді құрыш болуы керек.

Біздің нақ бұл кезде тәртіп жағына 
бос белбеулеу күйге түскеніміз байқала-
тындай. Бізге партияда жоқ жұмыскер-
лердің арасынан аздап күңкіл естілетін 
тәрізді. Әуелгідей емес, біздің арамызда 
тәртіп жағы тексеруіміз кетіп бара жатыр 
деп, ол күкіл бекер де болмасқа тиіс. Біз 



327



328

енді тәртіп жағына тізгінді тежеуіміз  
керек. Іске бөгет болатын кеселдерді жол-
дан сыпыру керек. Жолымыз шөп-шардан 
таза боп сайрап тұрсын. Осы күнгі айты-
старға да тәртіп көзімен қарауымыз тиіс. 
Мемлекетіміздің ілгері басуына, жауымы-
здан қорғануға (жікшілдер айтысының) 
пайдасы тиетін болса, айтысып көрелік.  
Ал енді пайдасы болмай содыры тиетін 
болса, айтыстың үнін өшіру керек. Біз енді 
қай жағынан болса да қарауылды күшті 
қоюымыз тиіс. Мемлекетімізді қорғауға 
міндетіміз босқа өтпесін. Дұшпанымыз  
аңсыз жатқанда қапы тарттырып жүрме- 
сін. Мен жер жүзінде бірінші ірет құрыл- 
ған кеңес (жер жүзінде тұңғыш құрылған 
кеңес Ленингірет жұмыскерлерінің кеңесі 
болған) әлі де сол атын сақтап қалуына  
сенеміз. Қандай қиын-қыстау замандар 
болса да, кеңес аты жойылмайтынына 
иманым кәміл. Ленингірет жұмыскерлері, 
олардың құрған кеңесі жер жүзі тарихында 
тұңғыш орын алған.

Әлі де алашақ.
Жасасын кеңес, жасасын!
(Қол шапалақтау залды күңіретті).

ҚОРЫТЫНДЫ СӨЗ
 
Маған берілген сұрау қағаздардың 

көбіне жауап берудің қажеті жоқ. Өйткені 
ол сұраулардың көбіне мен жауап 
беріп кеттім. Сондықтан сұраудың нақ 
керектілеріне, біз сөйлеген тақырыптарға 
жанасатұғынына жауап беру дұрыс 
деп табамын. Мысалы, мына төмендегі 
сұрақтар сықылды: неліктен ағылшын- 
ның соғыс кемелері біздің Балтық теңізіне 
орныға бастады? Олардың соғыс кемелері 
біздің кемелеріміздің жүрісіне бөгет 
болмай ма? Ағылшын кемелері су жаға- 
сын түгел қоршап алуды мақсат қылмай 
ма?

Ағылшын мемлекетінің Балтық теңі- 
зіне соғыс кемесін жинауы – бізге соғыс 
айбарын көрсету, бұл сайыс қыр көрсету, 
Балтық маңындағы уақ мақтану үшін 
көрініс беру боп шығады. Онансон 
жақын арада біздің соғыс кемемізді 
Балтық теңізінде өздерінің өнерін көрсе-

тіп, ойынын ойнады. Біздің соғыс кеме-
леріміздің қандай техникеге (техникаға 
Р.И.) жеткенін Балтық маңындағы мемле-
кеттер түгел көрді. 

АҒМ-ті Балтық маңындағы елдерге 
біздің кемемізбен бәсекелесіп өнерін 
көрсеткісі келеді. Өздерін артық, үстем 
көрсетіп, бізді қораш көрсету мақсаты да 
жоқ емес. 

Шынында бізден олардың кемелерінің 
техникесі күшті, соны көп маңызда 
біздікінен артық екенін жақсы білеміз, 
басқалар да біледі. Сөйтсе де Балтық 
маңындағы мемлекеттерге «біздің күші- 
міз қалай? Байқайсыңдар ма? Бізбен Іре- 
сейдің ойнайтын түрі бар ма екен?» - деп 
өзінің күшін көрсетіп ылақап таратпақ. 

- «Соғыс қашан болады, болтын уақы- 
тын нақты айтыңыз. Соңыс осы алдымыз- 
дағы екі айдың ішінде болып қалар ма? 
Болған күйде қай жақтан басталар екен?» 
бұл сауалдарға да ашық жауап беру мүмкін 
емес. Соғыстың нақ болатын уақытын 
айтып пайғамбарлық қылуға мүмкіндік 
жоқ. Бұл турада Лениннің бізге үйреткен 
өсиеті бар: «жалғыз-ақ сақ болуды 

біліңдер. Алдағы болатын қауіп-қатерге 
уақыт белгілемеңдер» деген. Соғыс 
уақыты туралы менің де айтатыным осы. 
Соғыс алдағы 2 айдың ішінде болып 
қала ма? Болмаса, болмай қаа ма? Оны 
кесіп айта алмаймыз. Соғыстың тез болу, 
болмауы көп себептерге байланады. 
Соғыстың болып, болмауы көбінесе 
ж/ж жалшыларының көзқарасына да 
байланады. Ж-ж еңбекшілері бір ауыздан 
соғысқа қарсылық білдірсе, «БМ»-ді  
қанша тыпырлағанмен соғыс аша алмай- 
ды. Батыс, жаурыпа мемлекеттері «Ж» 
рімен әбден келісіп алмай, «БМ» соғыс 
жариалауға шамасы жоқ. Жалпы, «Ж» 
табын бізге қарсы қып, БМ-нің өздеріне 
серік қып алуы да оңай жұмыс болар ма 
екен?

Кермен мемлекеттерінен бізге қарсы- 
лық қай түрде болады дейсіз? Кермен 
біздің жауа мемлекетпен қолдас болмай 
ма?

Менің ойымша, Кермен мемлекеті 
қазіргі сағатында олармен қолдасады  
деуге болмайды. Өйткені Кермен мемле- 
кетімен олардың арасында көп 

келіспеушілік бар. Алдымен олар (Ағыл- 
шын, Прансуз мемлекеттері) Кермен 
мемлекетінің дегенін істемей тұрғанда, 
Кермен оларға қосыла алмайды. 

Кермен мен Полшенің басын қосу 
қазіргі күнде тағы мүмкін емес. Керменді 
көңілдендіру үшін Полектің Кермен 
мемлекетінен алған жерін қайта қайтаруы 
керек. тағы бір жағынан Керменді  
көтерсек, Прансуз қыпылдайды. Кермен 
мен Прансуз арасындағы ескіден келе 
жатқан қыжыл едегендік ескі кегі қоза ма 
деп қауіптенеді. Осылардың бәрін тізіп 
келгенде БМ-ті сүттей ұйып, өзара бірге 
қояды деу ақылға сыймайтын тәрізді. 

- «Қытай төңкерісі жеңе ала ма? Қытай- 
да төңкеріс қалайша тез болып қалады? 
Төңкерістерді кеңседегі кабинетте оты- 
рып, дауысқа салып, болмса үнемі ақыл-
мен жоба жасап отырып, жасауға болмай-
ды. Бұл қисынды бізге Маркіс ұстазымыз 
да айтып кеткен. Былайша төңкеріс жа-
саймыз десек, .... қысымшылық көрмей-ақ 

зауыт-пабрикелерді бізге табсыруын 
күткен сықылды болады. Ол уақытта біз 
нағыз төңкерісші болмаймыз, қошқардан 
дәметкен қасқыр боламыз. 

Біз Қытай төңкерісі жеңілмейтін, өмірі 
ұзақ төңкеріс деп ойлаймыз. Бұл не деген 
сөз? Мүмкін Қытай төңкерісінде уақытша 
талас, уақытш жеңілу де болар деген 
сөз. Өйткені Қытай төңкерісін қолдан 
жеңдіріп отырған өз іштерінен шыққан ала 
күлектер аз емес. Тариқ жүзінде ұлы ұлт 
қозғалысы мұндайдан аман қалған емес, 
оны ғажапсынуға болмайды. 

Кезек аударысу Қытай қозғалысында 
болып отырмақ. Қытайдың «Ж» рімен 
... жерді өздерінен ірі жеке шаруалардан 
ала бастасыншы Қытайда дұспан жағына 
жақ тартатындар, сөз жоқ көбейеді. Бірақ  
Қытай төңкерісі ондай жеңіл-желпі 
кедергілерді елең қылмайтын төңкеріс. 
400 мүлионнан астам еңбекші халқы 
бар мемлекет бір толқыса, жүлде алмай 
тоқтамайтынына кімнің де болса, көзі 
жетеді. Әсіресе, оған тәжірибе жүзінде 
төңкерістің дәмін татқан Комунистер 
жақсы түсіне біледі. Қытай қозғалысын 
басуға

еш бір мүмкіндік жоқ. Оған тапталған 
зеңбіректер де кәр қыла алмайды. Мүмкін 
уақытша жеңілетін шақтары болар, бірақ 
ол түпкілікті емес. 

Кейбір жолдастар «Біздің бір жағы- 
мызды біріктіріп шаң беріп жатса, қалай 
шыдап тұра аламыз?» дейді. Сабыр қыл, 
жолдас, шыдап көреміз. Бізе қызулықтың 
керегі жоқ. Біз олардың аз-мұз тәлкегіне 
әбігер боп қалмайық, жақсы төңкерісшіл 
болу үшін ыстық жүрек, салқын ақыл 
керек. 

Біз қазір де Мәскеуде дұспанның оғы- 
нан қаза табқан айаулы жолдастарымыз- 
дың бірі – Боикоптың сүйегін жаңа ғана 
жерлеп барамыз. Боикоптың өліміне 
жалпы жалшылар табы қайғырып аза қып 
отыр. бірақ дұспанымызға тиісті жауапты 
беріп отырамыз: «Біз істің ақырын күтіп 
күтеміз, салқын қанмен отырып сендердің 
істеріңе есеп береміз деп отырмыз. Біздің 
ақылымыздың дұрыстығы сол, біз жау 
мемлекеттерге бітімді ұсынып береміз. 
Бітім біздің тілегіміз. Бірақ БМ-ті бітімінен 
қашып жаулық қылса, ол уақытта «Жау 
тілегенге жасын» боп біз де тіршілік 
етеміз».

